
Mait Jdoep

(Tooneelstuk dalein anem bagian)

15 Oleh

. Drukkerij ,PANORAMA" Prinsenlaan 69-Batavia.

Pada
DRUKKERI] PANORAMA,

Prinsenlaan 69, Batavia.

Selamanja orang bisa dapet brekoe-boe-
koe karangannja Toean Kwee Tek Hoay,
jang baroe atawa jang soedah terbit lama.

Kita selaloe tjitak dan terbitken segala
matiem boekoe jang paling bergoena dan
berfaedah bagi pembat a’an Melajoe.

Kita poenja afdeeling Boekhandel tjoemah
djoeal boekoe-boekoe tierita Melajoe jang
paling baek dan berharga boeat dibatja,
jang membikin sasoeatoe orang jang bli
merasa poeas.

Boekoe-boekoe jang meroesak moraal,
jang menipoe publick dengen harga mahal
dan titelnja bergoemilang tapi isinja segala
nonsens dan rosokan, kita fida djoeal.

Mintalah kita poenja catalogus dari boe-
koe-boekoe dan begitoe poen bulletin boe-
lanan _dari segala boekoe.jang baroe terbit
atawa jang lagi ditjitak.

Soedagar. soedagar boekoe bisa dapet
kaoentoengan bagoes kapan bikin perhoe-
boengan pada kita.

FoTe o s 8 o s e s o s e e 8 0 s s ole e oo ss oo sles1e]

il ==

MAIT IDOEP.

TOONEELSTUK
DALEM ANEM BAGIAN.
Oleh KWEE TEK HOAY.

Speciaal ditoelis boeat dimaen-
ken oleh Dardanella Opera.

Pembagian rol jang penting
dalem lelakon . Mait Idoep’ koe-
tika maen di Batavia pada boe-
lan November 1931 ada seperti
berikoet : :

Tjung Yang Bwe, Mr. Astaman.
Tjung Lian Gie, Mr. Karim.
Liesje, Miss Djah
Liauw Nio, Miss Riboet
Dr. Trusty, Mr. Tan Tjeng Bok.

TOEAN ASTAMAN,
Satoe dari” Dardanella poenja
WBig Five,” jang ada harga boeat
dapet titel Sir Henry Irving dari
Indonesia. Dalem . Mait Idoep”
ia pegang rol sabagi Yang Bwe.

. PERMOELA'AN KATA.

Dalem Panorama No. 192 jang terbit
pada tanggal 30 November 1930, dalem
satoe hoofdartikel jang beralamat ,Kaocem
Intellectueel dengen Tooneel,” kita ada bi-
tjaraken toendjangan jang ditawarken oleh
Mr. Verboeket, Secretaris dari Kunstkring
Buitenzorg, pada Dardanella Opera, jang
hendak diminta maen dalem gedong socie-.
teit besar di Buitenzorg soepaja bisa disak-
siken oleh orang-orang Europa, lantaran
Mr. Verboeket dapetken permaenanja itoe
opera ada berharga aken dikagoemken,

Dalem itoe artikel, antara laen-laen kita
ada toelis djoega begini:

~Koendjoengannja Toean A. Piedro ber-
sama bebrapa acteurs dan actrices ka kita
poenja pondokan di Tjitjoeroek pada tanggal
16 jang laloe, ada berhoeboeng dengen
maksoed boeat atoer lagi satoe tjerita baroe
jang, kaloe soedah didandanin dengen sam-
poerna, kita pertjaja bakal menggemperken
dimana sadja itoe lelakon dimaenken, boekan

sadja antara penonton biasa hanja djoega
pada golongan doktor-dokfor dan achli-
achli kasehatan oemoem, keMia dalem. tjeri-
ta The Living Corpse atawa Mait idoep,
(b2gitoe ada namanja itoe tooneelstuk)
Dardanella Opera aken beber satoe soeal
besar dan penting bagi kaslametan oemoem
jang kabanjakan orang tida kegitoe taro
perhatian.

Ini lelakon boskan meloekisken soeal
pertjintadn, maskipoen disitoe ada dikasih
liat kasetiadnnja satoe gadis, Liesje, pada
toendangannja, Lian Gie, jang bisa bikin
orang lerharoe. Ini tjerita ada satoe fragedy,
satoe lelakon dimana rol-rol jang paling
penting bakal dipegang oleh Dardanella
poenja djempolan-djempolan, jaitoe Miss
- Djah, Miss Riboet, Astaman, Tan Tjeng

Bok dan Ali Yago. :

Jang djadi hero dari ini lelakon boekan
satoe pamoeda tjakep dan gagah atawa ter-
pladjar tinggi, hanja satoe anak lemah
dan berpenjakitan, jang sadari dilahirken
teroes dirawat oleh doktor, hingga peladjaran-
nja djadi kepalang tanggoeng, tida bisa ber~
daja apa-apa, maski djoega ia ada poenja
anden-angen tinggi dan nafsoe keras aken
bikin dirinja djadi bergoena bagi maatschappy

atawa siahwee, la goesar dan seselin Toehan
jang kasih ija badan begitoe lemah dan
berpenjakitan, sedeng orang desa jang miskin
bisa berbadan sehat den idoep slamet dengen
familienja. [a pikirken dan tjari taoe sebab-
nja kenapadirinja djadi begitoe roepa. Sakean
lama ja mengoesoet dengen kliroe, tapi di
satoe hari, koetika ia dapet taoe lantaran
dan sebab-sebabnja jang betoel, ia djadi
terkedjoet, kerna jang bikin ia diadi ,,mait .
idoep” boekan laen dari ;. ... ajahnja sendiri!

Kita tida maoe beber semoea ini tjerita,
kerna disini boekan tempatnja. Pembatja
jang soeka bersabar nanti bisa saksiken itoe
di dalem salah satoe nummer dari Moestika,
Kita tjoemah bisa pastiken jang ini lelakon,
The Living Corpse, boekan sadja berharga
aken diliat oleh orang biasa, hanja aken
djadi satoe soegoean jang sanget menarik
bagi golongan terpladjar tinggi, teroetama
iaﬁb taro banjak perhatian pada soeal euge-
nic atawa kabaekannja toeroenan manoesia.
Dari sekarang kita soedah bisa bajangken
bagimana sekalian penonton, koetika abis
liat itoe tjerita, nanti poelang ka roemah
dengen hati merasa ngeri, kerna The Living
Corpse membikin orang liat dengen teges
atas adanja saroepa bahaja heibat jang di

sega.la waktoe bisa menjerang, tapi kaba-
njakan manoesia tida mendoesin.”

Koetika kita toelis itoe perdjandjian, aken
moeatken itoe tooneelstuk Mait idoep dalem
Moestika, ini tjerita boelanan lagi soegoeh-
ken Penghidoepannja satoe Sri Panggoeng
jang, sampe Febrvari 1931, baroe tamat.
Berhoeboeng dengen meletoesnja Merapi,
kita moeatken dalem Moestika tierita gaib
Drama dari Merapi jang baroe tamat pada
boelan jang laloe. Sekarang baroelah kita da-
pet kasempetan aken hatoerken initooneel-
stuk, jang kita pertjaja nanti memaksa pada
sekalian pembatjanja aken pikirken itoe
soeal penting jang djadi pokoknija ini tjerita.

Salama mengider di Sumatra dalem sa-
poeloe boelan paling blakang, Dardanella
Opera soedah fahamken dan tjoba pertoen-
djoekken ini tjerita bebrapa kalih dengen
dapet poediian besar, djoega dari bebrapa
soerat kabar Blanda. Bagi pembatja jang
tinggal di kota kota jang biasa dikoendjoengin
oleh Dardanella, ini boekoe ada sabagi
pemboeka djalan atas apa jang marika bisa
saksiken sendiri di atas tooneel, sedeng
boeat pembatja di tempat-tempat ketjil atawa
jang tida soeka nonton opera, ini boekoe

ada sampe tjockoep aken gantiken itoe per-
toendjoekan jang penontonnja Dardanella
Opera telah saksiken. Malah kita bisa pas-
tiken djoega, maski tida oesah disangsiken
pertoendjoekan di atas tooneel ada sanget
menarik, tapi ada beprapa bagian dari actie
dan omongan jang tetloekis dalem ini boe-
koe jang tida nanti gampang bisa difabam-
ken biarpoen oleh acteurs dan actrices jang
soedsh oeloeng dan pande. Maka haroes
dibilang menonton tooneel dan membatja

" boekoenja, masing-masing ada dalengken

kafaedshan dan kasenangan sendiri jang
berlaenan, dan sebab soeal jang djadi pokok
dan toedjoeannja ini tjerita ada begitoe
penting, maka ini boekoe ada berharga aken
diampoenjai sekalipoen oleh orang jang soe-
dah saksiken Mait idoep dipertoendjockken
di atas tooneel.

K.T.H.

Tiitjoerc.lek. 1 October, 1931.




Mait Idoep.

(Tooneelstuk dalem anem bagiar)
Oleh KWEE TEK HOAIJ.
fini tooncelstuk diperlindoengken oleh aun-
teursrecht, menoeroet artikel 11 dari boekoe
Wet. Staatsblad 1912 No. 600.)

DRAMATIS PERSONAE: ®

Tiwne Kuik Pok. soedagar hartawan.
Tiune Yanc Bwe, poetra dari Khik Pok.
Tione Lian Gie, poetra dari Yang Bwe.

Liavw Nro, istri dari Yang Bwe, dan iboe
dari Lian Gie.

Oen Wie Ho, soedagar.

Liesie Oen, anak prampoean dari Wie
Ho, toendangannja Lian Gie.

Dr. Trusty, Specialist voor geslachts-
ziekten. ,

Liem Yo Tuok, Tone Ke Her, Pex Pie Ko,
kawan-kawan dari Yang Bwe.

Doea orang tani, istri dan anaknja, satoe
verpleegster, satoe baboe, dan jongos-jongos.

Tempat kadjadian:

D D.!AWA Kokron.
1 2

BAGIAN L.

PEMANDANGAN: Safoe kamar dalem hlinieknja
Dr. Trasty. Tjung Yang Bwe dengen pake sadja
kamedja jang sablah tangannja jang kiri digeelceng
ka atas, ada berdoedoek di satoe korsi. [Ifoe tangan
dilondjorin dan dipegangin oleh salce verpleegster,
Dr. Trusty lagi mace kasih masoek obat dengen
injectie. Tjung Khik Pok ada berdiri mengawnsi
kira satoe meter djacenja.

Tjung Yang Bwe poenja badan dan tangan ber-
kredjet dan kadengeran ia bertreak ,adoeh!” koetika
itoe djaroem pekakas injectie ditoescelken ka lengan-
nja. Satoe sadt itoe djarcem ditjabcet, band jang
iket lengannja di sablah atas diboeka, ttoe verpleeg-
ster laloe tempelken bagian jang bekas ditoesoek
dengen coutchouc-plaster dan foeroenin tangannja
itoe kamedja. Lantes Yang Bwe ambil dan pake
iapoenja jas jang tergantoeng di tembok, samentara
itoe dokior simpen pekakasnja dan tjoetjitangannja,

Kuik Pox (pada Dr. Trusty).— Bagimana
toean doktor rasa, apakah ini anak soedah
boleh poelang sekarang?

Dr. Trusty. — Saja tida bisa bilang boleh
pada patiént jang blon semboeh!

Kux Pox (pada Yang Bwe). — Kaoe de-
nger apa toean doktor bilang ? Ini penjakit

masih blon semboeh. Lebih baek tinggal
2

berobat teroes di ini kliniek boeat lagi satoe
atawa doea boelan.

Yanc Bwe, (kisoetken djidat dan roepa
soesal). — Owe soedah tida betah, merasa
kesel dan kapengen lekas poelang. Berobat
di roemah poen sama djoega. Sekarang
owe poenja badan soedah seger dan koeat.

Kuik Pok (pada Dr. Trusty). — Apakah
toean doktor rasa tida halangin kaloe ia
berobat sadja di roemah ? :

Dr. TrusTy.— Boeat saja tida ada hatangan,
tapi toean moesti djaga baek.

Knik Pok. — Oh, tentoe! saban bebrapa
hari satoe kalih saja minta toean doktor
dateng tengok dan itoe obat-obat jang toean
kasih saja nanti djaga soepaja ia pake teroes.

Dg. Trusty. — Boekan itoe sadja jang
moesti didjaga. Saja maksoedken soepaja
didjaga keras djangan sampe i bergadang
di waktoe malem, djangan dahar makanan
jang pedes atawa keras, djangan minoem
alcohol, djangan deket sama prampoean apa-
lagi prampoean djahat, sablonnja iapoenja
penjakit semboeh betoel-betoel.

Yanc Bwe. — Tapi, toean doktor, saja
rasaken saja poenja badan soedah seger dan
koeat, tida koerang apa-apa. ¢

Dr. Trusty. — Ja, toean rasa soedah baek ;

tapi saja faoe itoe penjakit blon semboeh
dan toean poenja darah masih kotor sekali,

Yanc Bwe, — Kaloe begitoe saja blon
boleh kawin, toean doktor ?

Dr. Trusty (ferprandjat). — Kawin?...,
neen, neen, neen! Kaloe kawin toean bisa
dapet tjilaka besar; boekan sadja toean poenja
diri dan njonja, tapi djoega toean poenja anak.
Ini penjakit sijphilis soedah masoek terlaloe
dalem, toean poenja badan dan darah soe-

_dah terlaloe roesak dan kotor. Moesti am-

bil tempo lama boeat rawat badan dan pake
obat soepaja bersih dan sehat betoel.
Yane Bwe. — Brapa lama, toean doktor?
Dr. TRusty, — Saja rasa paling sedikit
lima taon.

Apakah saja tida boleh kawin kaloe blon
liwat lima taon ? :

Dg. Trusty. —~ Ja! Kaloe maoe paksa me-
nika, boleh djoega, tapi tida bisa dapettoe.
roenan jang sehat. Inget baek-baek, saja
bilang sabetoelnja, djangan deket sama pram-
poean djahat lagi, kaloe toean ingin lekas
semboeh,

Kuix Pok. — Nah, denger sekarang, Yang
Bwe, apa jang toean doktor kasih nasehat.
Tjotjok seperti apa jang akoe ingetin, tapi

selaloe dilempar ka samping. Moelai dari
sekarang kaoe moesti robah penghidoepan,
soepaja badanmoe lekas sehat dan bisa me-
nika dengen kaoe poenja toendangan.

Dr. Trusty. — Apakah Yang Bwesoedah
bertoendangan ?

Kuik Pox. —~ Ja, dan ini atas maoe ma-
mahnja, jang sablonnja meninggal soedah
pertoendangken Yang Bwe pada anak pram-
poean dari soedara lelakinja, djadi kapona-
kannja sendiri, a

Dr. Trusty. — Saja tida bisa tjampoer
dalem toean poenja oeroesan familie, tapi
kaloe saja boleh kasih nasehat, paling baek
djangan dikasih menika kaloe toean poenja
anak blon semboeh betoel.

Kuik Pok. — Trima kasih, toean doktor,

saja nanti perhatiken toean poenja nasehat.

Khik Pok dan Yang Bwe masing-masing ambil
topinja, kasih tangan pada Dr, Trusty, lantes brang-
kat, sedeng satoe jongos kaloear dari pintoe sablah
dalgm membawa Yang Bwe poenja koffer pakean,
Dr. Trusty:doedoek menoelis,

Lajar toeroen.

3
|

BAGIAN II.

PEMANDANGAN: Pertengahan depan dari roemah-
nja Khik Pok. Di deket pintoe ka dalem ada satoe
lontjeng Westminster besar jang djaroemnja menoen-
djoek djam 2,40, Yang Bwe rebah di korsi males
dengen pake pijama, isep sigaret dan membatja boe-
koe. la lempar iloe boekoe ka medja di sablahnja,
angkat badannja dan bengong berpikir. Komoedian
ia berbanghit dari itoe korsi males, djalan moendar-
mandir dengen sikep tida sabaran. la lempar itoe
sigaret, lantes soeloet lagi jang laen, tapi baroe di-
isep sabentaran lantes dilemparken poela,

Yanc * Bwe (berkata sendirian, sambil
moendar-mandir). — Lima taon akoe moesti
pantang segala roepa! Tida boleh berga-
dang, tida boleh minoem alkohol, tida boleh
deket prampoean, tida boleh kawin sama
akoe poenja toendangan! Inilah satoe sik-
sadn* jang amat berat. Lima taon akoe
moesti idoep seperti orang bertapa, menjing.
kir dari kasenangan doenia! Ka‘ada‘ankoe
mirip djoega seperti saorang hoekoeman
jang dipendjara.... Oh, akoe boleh mati
kaloe moesti toentoet penghidoepan tjara
begini! (Djatoken dirt dj korsi dan does
doek bengong.)

Masock Liem Yo Tjioe, Tong Ke Hét dan Pek
Pie Ko. Yang Bwe terprandjat dan dengen tertawa
girang angsoerken tangan pada itoe tiga sobat ber-
gantian. .

Liem Yo Tnoe. — Hallo! kaoe soedah
semboeh, Bwe!

Tone Ke Her. — Baroe tadi pagi akoe
denger kabar jang kemaren sore kaoe soedah
kaloear dari hospitaal,

Pex Fie Ko.— Kita-orang sengadja dateng
sebab merasa kangen. Kita ada bawa satoe
kabar baek boeat kaoe.

Yanc Bwe. — Kabetoelan sekali kaoe-
orang dateng. Akoe merasa kesel tinggal
di roemah sendirian sadja. Satoe boelan
dalem hospitaal akoe rasaken seperti sapoeloe
" taon. Menoeroet katanja doktor akoe blon
semboeh betoel, tapi akoe paksa minta ka-
loear, sebab akoe rasaken soedah seger dan
sehat

Yo Tunoe. — Akoe poen liat begitoe. Kaoe
poenja moeka soedah merah, tida poetjet
seperti doeloe, dan badan kaliatannja ge-
moekan. Apakah lagi jang blon semboeh ?

Yanc Bwe. — Tida tace, Itoe bisoel dan
tanda-tanda merah jang melentoeng di badan
semoea soedah linjap, kering danm tjoplok.
Badankoe rasanja sehat seperti biasa. Tapi

Doktor Trusty berkeras bilang akoe blon
semboeh, dan malah larang akoe bergadang,
minoem alkohol, makan sembarangan dan

Yo Tiiok. — Dan apa lagi?

Yance Bwee. —~ Dan tida boleh deket
atawa plesier sama prampoean. Malah ia
larang akoe menika, kaloe blon liwat lima
taon lamanja sampe akoe poenja darah soe-
dah bersih” betoel.

Yo Tioe. = Dan kaoe maoe toeroet itoe
nasehat ?

Yanc Bwe. — Ajahkoe bilang moesti di-
perhatiken betoel.

Yo Tunok. —~ Dan kaoe sendiri pikir ba-
gimana ?

Yanc Bwe. — Akoe djadi bingoeng dan
djengkel. Akoe tida sanggoep pantang se-
gala plesieran sampe lima taon.

Tone Ke Her (fertawa dan tepok poen-
daknja Yang Bwe). — Dijangan bodo, Bwe,
kasih dirimoe ditipoe oleh itoe doktor jang
mata doeitan. Kaloe maoe toeroetin doktor-
doktor poenja nasehat orang tida bisa idoep
senang dalem doenia. Itoe doktor sengadja
takoet-takoetin soepaja kaoe berobat teroes
dan saban boelan ia bisa boeka rekening
besar. Akoe poen sring kena sakit pram-
poean, tapi toch bisa plesier seperti biasa.

Kaloe kaoe sendiri merasa soedah semboeh
dan seger, boleh persetan sama itoe segala
pantangan. Kaloe masih moeda tida maoe
plesier sampe poeas, apakah maoe toenggoe
sampe soedah djadi kake toea? Tida hau-
langan kaoe berobat teroes, tapi plesier
moesti,

Yanc Bwg.— Akoe poen ada pikir begitoe,
tapi akoe poepja oudeheer....

Ke Her. — Orang toea meming selama-
nja tjerewet jang tida kapantesant Ajahkoe
poen begitoe djoega, kaloe akoe ada diroe-
mah, apalagi kaloe sakit, ia selamanja meng-
groetoe dan liamking dari pagi sampe sore.
Tapi akoe tida ladenin; tjomelannja masoek
di koeping kanan kaloear lagi di koeping Kiri.

Yane Bwe. — la begitoe pertjaja sama
omongannija itoe doktor, dan ia lagi berem-
poek sama familienja Liauw Nio, akoe poe-
nja toerdangan, soepaja kita poenja perni-
kahan jang soedah ditetepken dalem ini taon,
dimoendoerken sampe akoe semboeh betoel.

Ke Her, —~ Djadi lagi lima taon!

Yane Bwe, — Kaliatannja begitoe.

Ke Her. —~ Dan kaoe trima baek?

Yanc Bwe. —~ Apakah akoe bisa bikin ?
sebab dalem ini hal orang toeakoe ada jang
paling berkwasa.

Ke Her. — Kaoe moesti paksa soepaja ia
robah poetoesannja itoe,

Yang Bwe. — Dengen djalan bagimana?

Ke Her. .- Gampang sekali. Kaoe pergi

‘phaykia lagi seperti doeloe. Ajahmoe terpaksa

moesti pilih, antara lekas-lekas kawinken
kaoe, atawa biarken kaoe bergaoelan dengen
segala ‘boengaraja.

Yanc Bwe (dengen roepa girang). — Ini
ada pikiran bagoes, K& Heét! Banjak trima
kasih boeat ini adjaran jang akoe tadinja
tida dapet pikir,

Pek Pie Ko. — Kaloe kaoe soedahsetoe-
djoe dengen adviesnja K& Hét, djangan ajal
lagi boeat ambil ini tindakan. Seperti tadi
akoe soedah bilang, akoe dateng disini aken
sampeken satoe kabar baek boeat kaoce.

Yanc Bwe. — Kabar baek bagimana?

Pie Ko. —~ Si Siti soedah kombali lagi!

"Yanc Bwe.— Oh, ia soedah kombali!
Apakah ia soedah dilepas oleh itoe orang
Blanda, administrateur onderneming?

Pie Ko. — Ia minggat dari toeannja, dan
baroe tiga hari ia ada lagi di roemahnja Ma
Enok. Ia bilang padakoe, ia kombali ka
sini lantaran kangen dan selaloe inget sadja
pada kaoe.

Yanag Bwe, —~ Apakah betoel ia bilang




begitoe? Patoetlah dalem hospitaal akee
sring impiken, dan iapoenja paras selaloe
terbajang-bajang. Tjoemah akoe ada sedikit
koeatir, kerna sadari deketin padanja akoe
soedah dapet ini penjakit jang sanget berat,
hingda ampir sadja djiwakoe melajang.

Pie Ko. — Djangan maen sangka! Si Siti
tida maoe gegabah deketin sembarang lelaki,
dan lagi saban-saban ada orang jang piara.
Kaloe kaoe maoe ,pacht* tentoe sekali tida
bisa katoelaran penjakit, iniakoe brani tang-
goeng. Kaoe djangan taro di soehian, se-
wain sadja roemah jang terpisah sendirian,
dan akoe poen maoe bantoe pikoel sabagian,
sekalian taro djoega akoe poenja piara‘an,
jang sekarang berdiam di horel, ongkosnja
berat dan berbahaja, serta gampang digang-
goe orang. '

Yo Tuoke. — Ini advies dari Pie Ko ada
betoel sekali, Tapi kaloe kaoe merasa sang-
si, akoe bisa toeloeng oendjoek laen ,bidji“
jang lebih djempolan dari Si Siti. Di roe-
mahnja Ma Esmi di Kebon Klapa baroe
dateng satoe sienhwe, katanja bekas istrinja
Wedana, roepanja seperti nona Blanda,
koelitnja poetih- dadoe, idoengnja mantjoeng,
ramboetnja rada koening, matanja semoe
blao, dan omopg Blandanja poen lantjar

sekali. Djoega ia bisa maen guitar, dan
kaloe kaoce denger ia menjanji krontjong....
ach! kaoe poenja soemanget tentoe lantes
terbang melajang!

Yanc Bwe, (dengen roepan girang dan
goembirah). — Apakah betoel begitoe ?

Yo Tioge. — Masalah akoe berdjoesta!
Saksiken sadja sendiri!

Yanc Bwe. — Baek, baek! Tjobalah kaoe
toeloeng atoer persedia‘an di Kebon Klapa,
panti sabentar sore akoe dateng. Siti moesti
dipanggil djoega ka sana, soepaja akoe bisa
bandingken jang mana lebih djempolan.

Yo Tiok. — Apakah tida baek kaloe kita
adaken krontjongan?

Yanc Bwe. — Boleh, boleh!

Ke Her. — Kaloe begitoe, moesti sedia
djoega sekalian makanan dan minoemannja.

Yanc Bwe. — Tida halangan, boleh pesen
sadja. Makanan boleh ambil di restaurant,
minta sama prabotan dan jongosnja sekalian.

Ke Her. — Minoeman apa jang kaoe ingin?

Yanc Bwe. — Apa sadja — bier, anggoer,
brandy, atawa champagne, boleh pesen sadja
atas akoe poenja rekening.

Pie Ko.~ Kaloe begitoe djadi samatjem
pesta besar; kita moesti ondang djoega laen-
laen kawan.

Yane Bwe, — Tida halangan, boleh on-
dfmg siapa jang dirasa pantes, tapi inget,
djangan panggil kaloe boekan kita poenja sobat
rapet jang soedah biasa plesier sama-sama.

Pie Ko. — Kaloe begitoe, prampoeannija
moesti ditambah djoega; doea tida tjoekoep ;
sedikitnja moesti satenga dozijn.

. YanG Bwe. — Panggil satioekoepnija, dan
tjari djoega doea tiga jang biasa menjanji
dan pande menandak.

Pie Ko. — Kaloer orang tanja ini pesta
apa maksoednja, bagimanakah akoe moesti
djawab?

Yane Bwe. — Bilang sadja kaoe rajaken
kaoe poenja hari taon.

Yo Tiok. — Ach, salah! kita moesti te-
rangken barang jang sabetoelnja. Ini pesta
dibikin boeat menjataken kagirangan jang
toean Tjung Yang Bwe soedah semboeh
dari sakitnja.

Pz Ko dan Ke Her (fepok tangan). —
Accord! itoe betoel sekali!

Yanc Bwe. — Bagimana kaoe soeka,

Yo Tioe — Nah, kaloe begitoe, kita-
orang tida boleh ajal lagi aken atoer per-
sedia'an. Akoe moesti brangkat sekarang.
Sebentar djam anem kaoe sdedah moesti
dateng di Kebon Klapa.

= ik =

Yanc Bwe. — Djangan koeatir. Tapi dja-
ngan loepa, ja? Panggil Siti boeat dateng
disana, sebab akoe poen merasa sanget
kangen pada si eilok itoe.

Itoe tiga sobatJantes kasih fangan dan berlaloe,
sementara Y:mﬁ\w masoek ka dalem aken foeker
pakearn. .

Sabentar lagi dateng Khik Pok jang bawa tasch
dan pake topi, seperti baroe balik dari perdjalanan.
la taro topinja di gantoengan, letakken taschnja di
medja, soesvet djidalnja samé sapoetungan, laloe
treakin jongos, jang lantes kaloear dari dalem.

Kuik Pok. — Jongos, apakah toean ketjil
ada?

Joncos, — Ada, toean.

Kurk Pox. — Apakah ia tida pergi ka
mana-mana?

Joncos. — Tida, ia tinggal sadja di roemah.

Jongos berlaloe. Khik Pok memanggoet-
manggoet dengen roepa girang. '

Kuk Pox (berkate sendirian). — Satoe
bipatang bisa diadjar, ada poenja pikiran
dan bisa merasa kapok, moestail menoesia
tida bisa! Sasoedahnja merasaken sangsaranja
«sakit jang heibat, jang ia sendiri tjari, tida
bdleh djadi anakkoe Yang Bwe tida bisa
bertobat dari itoe perdjalanan sesat jang ia
lakoeken sakean lama, lantaran andjoeran
dan boedjoekan dari kawan-kawannija. Akoe

moesti djaga baek itoe anak, poetrakoe jang
tjoemah satoe-satoenja.

Yang Bwe kaloear, densen berpakean netjis dan
bawa djoega iapoenja toengket dan topi. Koetika
meliat ajahnja, ia djadi kaget. '

Ruix Pox (Sasoedahinja merong menga-
wasin  sakoetika lamanja). — Kaoce maoe
pergi ka mana, Yang Bwe?

Yanc Bwe (dengen roepa takoet). — Tida ka
mana-mana, owe tjoemah maoe djalan.djalan
sedikit boeat makan angin dan segerin badan,

Kuik Pox. — Apakah kaoe loepa pesenan-
nja doktor? Paling baek tinggal sadja di
roemah. Kaloe maoe makan angin, djalan~
djalan sadja di kebon blakang, Doktor
Trusty ada satoe tabib pande, iapoenja
nasehat moesti ditoeroet dengan betoel.
Tinggal di roemah, djangan pergi ka loear!

YanG Bwe. ~ Itoe doktor omong kosong, pa-
pa, ia tjoemah maoein kita poenja doeit, soe-
paja saban boelan bisa boeka rekening besar,
Owe sekarang soedah semboch betoel, hing-
ga tida perloe moesti bikin pantangan sampe
lima taon. Kaloe moesti toeroet betoel itoe
atoeran, owe boleh mati lantaran kesel!

Kuik Pok (ferkedjoet, dan roepanja goe-
sar). — Inget, Yang Bwe, pada satoe boelan

jang laloe kaoe ampir tida bisa djalan. Sia-

pakah jang semboehken kaloe boekan itf:c
doktor? Dijangan kaoe tida perdoeliken ia-
poenja nasehat.

Yanc Bwe. — Owe boekan bantah atas
japoenja kapinteran dalem perkara m.eugo—
batin, tapi owe anggep nonseos atas iapoe-
nja nasehat boeat owe moesti pantang diri
dari segala kaplesieran sampe lima taon la.—
manja. Bebrapa sobat jang sring dapetsakit
seperti owe, toch bisa poenja istri dat.1 acak
dengen baek, dan bisa makan dan minoem
serta dateng di tempat pesta sabagi djoega
laen-laen orang. Owe bisa oendjoek boek-
tinja, dan seboet djoega nama—namaujal, orang-
orang moeda jang perna dapet sakit kotor
jang berat, tapi badannja tinggal sehat.

Kuix Pok (sasoedahnja bengong saben-
taran). — Dijadi kaoe poenja maoe sekarang
bagimana? Apakah kaoe maoe langgar sama
sekali itoe pantangan?

Yanc Bwe. — Owe maoe djalank‘en apa
jang owe bisa dan sanggoep. Tapi kaloe
papa maoe toeroetin nasehatnja itoe doktor
jang bilang owe tida boleh kawin ka!oe‘ hlon'
liwat lima taon, owe lebih soeka mati dari
pada djalanken itoe pantangan. Sekara?ng
owe maoe kaloear djalan-djalan dan tjari
sobat-sobat !

Yang Bwe
dengen tjepet,

BwI:r;m Pox (kaget), — Yang Bwe! Yang
temes.l... ch..anak tiilaka | ja ngelojor
adiar'. S a‘r, soesah sekali boeat dj.

““*++ 4Pl apakah akoe moest bikin
ah, nantj sabentar kajoe
boedjoek lagi, aken bikip

g nasehatnja dokior ada
sendiri,

lantes berdjalan pg loear

:'.ekarang? Baek]
1a poelang akee
ia mendoesin jan
boeat kabaekannja

Lajar toeroen,

BAGIAN 111,

PEMANDANGAN: Seperti di bagian I, tjoemal
itoe pertengahan ada goerem, kerna soedah djace
malem, lampoe-lampoe soedah dipadembken. Djarocn
lontjeng mengoendjock djam 3 pagi, dan baroe sadja
berboenji tiga kalih.

Satoe baboe toea ada rebah di atas tiker di ping-
gir medja. Bebrapa kalih ta berboelak-balik, tepok
paha dan djidatnja jang di gigit njamecek.

Kadengeran pintoe loear diketok dengen keras.
Itoe baboe terprand jat, bangoen sambil mengoewap,
koet jek-koetjek mata dan mengoelét serta berbanghes
bebrapa halih. Pintoe diketok teroes. [toe baboe
pergi ka loear aken boeka pintoe.

Masoek T jung Yang Bwe dengen djalannja sem-
pojongan, ramboet koesoet, dasinja terpoeter ka
samping, Kraagn ja terlepas, moeloeinja isep seroetoe,
parasnja tertawa girang, poeter-poeter iapoenja
toenghet, sambil menjanji lagoe kront jong.

Y anc Bwe (menjanji sambil sempojongan):
Lajang-lajang terbang melajang,
Djiwakoe manis terbajang-bajang.

Basok (menghamperi dan pegang tangan-
nja).— St! st! ’'Ba Ketjil, djangan bikin
riboet! Tadi 'Ba Besar marah keras, sampe

begini malem 'Ba Ketjil blon poelang. Dja-
ngan menjanji, nanti 'Ba Besar bangoen.
18




Yane Bwe (Kemplang itoe baboe sama
toengketnja, dan menendang djoega sama
kakinja). — Loe boleh pergi persetan! Dja-
ngan ganggoe goea poenja kaplesieran!
Orang moeda toch djamak moesti plesier!
(menjanji lagi) —

Lajang-lajang di Gondangdia,

Bajang-bajang koe sangka dia!
3 Abis men janji begitoe ia lantes mengamperi pada
{tae baboe sambrl menandak, dan sasoedahnja deket
ia merm pelok dan tjioemin. Itoe baboe brontak,
melariken diri, Yang Bwe ikoetin sambil menandak
dan menjanji lagi:

Biar abis cewang di peti,

Angsal dapet si djantoeng hati!

Moe baboe menjinghir poeterin medja, Yang Bwe
mengikoetin sambil menandak dan toebroek satoe
korsi sampe terbalik. Khik Pok memboeroe ka loear
dengen pake pijama,

Ku  Pox (dengen roepa kaget dan goe.
goep). — Kenapa, kenapa! ada apa!
Baeoe. ~ Baba ketjil poelang-poelang
mabok, maoe tjioem sama saja.
Vanc Bwe (menjanji) :
Ladjoe-ladjoe praoe ladjoe,
Ladjoenja teroes ka Soerabaja.
Kuik Pok. — Baboe, poeter schakkel !

Baboe lari ka samping, lampoe-lampoe
djadi terang.

T

Yanc Bwe (samboeng njanjiannja):

Kaoem moeda jang soedah madjoe,
Djangan perdoeli iboe dan ajah.

Kuix Pox (pegang poendak dan tangannja
Yang Bwe). —~ Yang - Bwe, biar inget !
Dijangan bikin segala tingka gila di hadepan-
koe! (gojang-gojang badannja itoe pumoeda
bebrapa kalih).

Yanc Bwe (pandang ajahnja dengen mata
mendeling). — Owe lagi plesier, kenapa
dibilang gila! Orang moeda djamaknja moesti
plesier.

Kuik Pok (delikin anaknja), — Kaoe ple-
sier dimana? Kenapakah poelang sampe
begini waktoe? Apakah kaoe tida inget
nasehat doktor ? Boekannja ditoeroet boeat
djaga kasehatanmoe, tapi kaoe seperti se-
ngadja tjari mampoesmoe sendiri, Doktor
larang minoem alkohol, sekarang kaoe djoes-
troe mabok-mabokan !

Yanc Bwe.— Tida, papa, owe tida mabok !

Kuixk Pok — Memang kaoe mabok keras,
djalanmoe sempojongan, dan moeloetmoe
berbaoce brandy.

Yang Bwe semunghin limboeng, seperti maoe roe-

boeh. ltoe baboe ambilin korsi kasil ia berdoedoek.
Yang Bwe lantes moental-tmoental.




Kuik Pox (pada baboe).— Ambil eau de

Cologne dan sapoetangan.

Baboe lari ka dalem, balik kombali dengen satoe
fleseh eau de Cologne, jang teroes dibandjoerin atas
kepalanja Yang Bwe oleh Khik Pok. ltoe sapoe-
tangan poen dibasain dan dikasih ia tjioem. Yang
Bwe lantes poeles di atas hkorsi. Khik Pok dan

baboe gotong rebain ia di korsi males. Baboe ber-

laloe.

Kuik Pox (berkata sendirian, sambil
djalan moendar-mandir). ~ Soesah sekali!
ini anak kepala batoe dan kepala angin, tida
bisa diadjar dan dinasehatin. Tida ada laen
djalan, akoe moesti pilih salah satoe: biar-
ken ia plesier sasoekanja, jang pasti bakal
bikin pendek oemoernja, atawa toeroetin
kainginannja boeat lekas menikah. Kaloe ia
soedah kawin, bahajanja tida begitoe besar
seperti sekarang, kerna ada harepan ia tida
nanti bergaoel lagi pada segala prampoean
djalang. lapoenja toendangan, Liauw Nio,
ada satoe gadis pinter dan terpladjar, jang
pasti nanti bisa kendaliken dan tjega Yang
Bwe poenja pikiran jang sesat. Apa boleh
boeat, akoe moesti langgar nasehatnja Dok-
tor Trusty jang tjega Yang Bwe menika;
minta sadja pada Teehan soepaja itoe per-
nikahan tida membawa kasoedahan djelek,
Kaloe sampe apa jang itoe doktor koeatir-

®

ken djadi berboekti, jaitoe ia tida bisa dapet
toeroenan jang baek dan sehat, itoe ada
tanggoengannja Yang Bwe sendiri, Nanti
besok pagi akoe atoer soepaja itoe pernika-
han terdjadi dengen lekas.

Lajar toeroen,




BAGIAN IV.

PEMANDANGAN: Pertengahan sablah dalem dari
roemahnjo Tjung Yang Bwe, jang dirias oleh pe-
rabotan dan perkakas serba indah sabagimana biasa
reemahnja saorang hartawan besar.  Ada lerdapet
doea pintoe, jang di kiri menoedjoe ka bagian tenga
dan blakang dari itoe roemah, jang iaen di sablah
kanan meneroes ka satoe kamar tidoer. Doea-doea
pintoe ada disertaken gordin indah. Di mana tem-
bok antara itoe doea pintoe ada kaliatan tergantoeng
gambarnja Tjung Khik Pok jang soedah meninggal,
dipoeterin oleh laen-lacn gambar familie,

Tjung Yang Bwe, jang sekarang beroesia 50 taon,
ramboetnja banjak tert;ampoer oeban, koelit moeka-
nja kisoet, badannja sedikit bonghok, kaloe d jalan
selaloe pake toenghet, berkoemis dan memake kat ja-
mata. Kaliatan ia lagi doedock dengen menoenghat
dagoe di hadepan medja, sambil toendoekin kepala
nja seperti orang jang kesel. Sakoetika lamanja
iu bengong dan ampir tida bergerak. Komoedian ia
berbanghit dengen perlahan; sambil menggendong
tangan dan (oendoekin kepala ia berd jalan moendar-
mandir dan berkata-kata sendirian:

»Adjaib ! adjaib! Akoe kira barang moes-
tail, tida nanti bisa djadi, tapi toch ternjata
ada betoel, Apa jang doktor doeloe telah
ramalken, sekarang terboekti. Istrikoe telah
melahirken delapan anak, tapi tjoemah satpe

23

- 21 -

sadja, Lisan Gie, jang bisa tinggal idoep.
Tapi idoepnja ini anak poen ada dengen
sanget melarat, Sadari baroe terlahir sampe
sekarang, sasoedahnja beroesia doeapoeloe
taon, sring sekali dapet sakit. la terlahir ka
doenia dengen badan dan kepala penoeh
sama tanda-tanda bisoel. Tjoemah dengen
banjak soesah baroelah doktor-doktor bisa
loepoetken itoe baji dari tjengkremannja
malaikat maoet jang soedah séret ka koeboer
semoea soedara-soedaranja. Tapi Lian Gie
ada begitoe zwak, begitoe lemah, sabentar~
bentar moesti minoem obat dan didoktorin,
hingga sekolanja tida bisa madjoe. Dan
sekarang, sasoedahnja ia bertcendangan de-
ngen’ satoe gadis jang amat baek dan ber-
boedi, mendadak ia dapet sakit begitoe pajah
hingga akoe djadi sanget koeatir. (Berdongak
ka atas). Oh, Toehan, kasianinlah pada
hambamoe ini, soepaja djangan dirampas ini
anak jang tjoemah satoe-satoenja! (Menga-
dep pada gambarnja Khik Pok sambil be-
rangkep kadoea tangan). Oh, papa! papa
jang soedah djadi orang aloes! Bantoelah
kirim berkah soepaja Lian Gie bisa lekas
semboeh | Ingetlah, papa, ia ada papa poenja
tjoetjoe jang satoe-satoenja, jang aken sam-
boeng papa poenja toeroenan, dan warisken

ini kakaja‘an jang papa soedah koempoel
dengen banjak soesah!

Liauw Nio, istrinja Yang Bwe, kaloear dari dalem
kamar, menghamperi pada soeaminja dengen perla-
han.

Liauw Nio (dengen roepa koeatir). —
'Ko, kapankah doktor aken dateng? T]obalah
telefoon minta ia dateng lekas.

kenapa ?

Liauw Nio. — Dari pagi Lian Gie tida
maoe makan atawa minoem satoe apa, dan
kaloe ditanja poen ia ampir tida maoe me-
njaoet,

Yane Bwe. — Brangkali ia tidoer.

Liauw Nio. — Tida, ia selaloe merintih
dengen perlahan,

Yane Bwe. — Tida lama itoe doktor
moesti dateng, sebab ia soedah berdjandii
pasti. Ini doktor ada laen dari jang kita
biasa panggil. la ada satoe specialist jang
pinter sekali. Doeloe akoe soedah perna
djoega berobat padanja, dan ia ada kenalan
baek dari akoe poenja papa. Waktoe doe-
loe akoe dapet sakit keras ia jang rawat
sampe semboeh. Blakangan ia pinda ka
Sumatra, komoedian balik ka Europa. Barce
bebrapa hari ia dateng lagi di Java dan

tinggal disini. Soenggoeh oentoeng sekali
kita bisa ketemoe padanja, sebab ia tentoe
bisa toeloeng pada Lian Gie. ~ Ach, itoe
apa! Ia soedah dateng!

Yang Bwe dan istrinja lekas samboet pada Dr.
Trusty jang soedah beramboet poetih, berdjenggot

pandjang dan pake katja mata, tangannja tengteng
citybag. [laorang bertabean.

Yanc Bwe. —~ Slamet dateng kombali di
Java, toean doktor! soedah lama sekali kita-
orang tida ketemoe, Ini ada saja poenja
njonja.

Dr. Trusty (mengawasin sabentaran). —
Ma‘af, saja poenja peringetan tida begitoe
tadjem, saja soedah banjak loepa, sebab saja
doeloe ada poenja banjak sekali langganan
orang-orang Tjonghoewa. Siapakah toean?

Yanc Bwe. ~ Saja Tjung Yang Bwe,
anak dari Tjung Khik Pok.

Dr. Trusty. ~ Oh, ja, saja inget! Toean
Khik Pok ada saja poenja sobat back! En
bagimana sekarang toean poenja papa, apa-
kah masih idoep ?

Yana Bwe, — Soedah sapocloe taon me-
ninggal doenia. Disitce ada gambarnja
(menoendjoek pada gambar jang tergantoeng
di tembok).

Dr. Trusty (mengawasin sabentaran). —

Oh, ja, saja kenalin, Toean Khik Pok ada
saorang baik sekali. Saja tida kira tida bisa
bertemoe lagi padanja, sebab ia berbadan
sehat befoel, selamanja perhatiken segala
atoeran boeat mendjaga kawarasannja. Maar,
ja, oemoer manoesia ada ditangan Toehan.
En sekarang bagimana? Siapa jang sakit?

Yanc Bwe.— Saja poenja anak lelaki,
toean,

Dr. Trusty. — Ob, toean ada dapet anak
djoega? Ini saja heran, sebab doeloe tempo
toean kawin saja marah keras, saja tida
maoe dateng di itoe pesta kawinan, sebab
toean tida toeroet saja poenja nasehat. En-
fin, jang soedah tinggal soedah. Saja maoe
liat itoe anak,

Yung Bwe dan istrinja anter Dr. Trusty masoek
ka itoe kamar. Lantes dateng Oen Wie Ho bersama

anak prampoean, Liesje, dengen teranter oleh baboe-
nja Yang Bwe.

Banoe. — Toenggoe sabentar, toean, saja
poenja toean baroe masoek di kamar ber-
sama doktor, nanti saja kasih taoe.

Wie Ho dan Liesje doedoek di korsi. ltoe buboe
masoek ka kamar, Njonja Yang Bwe ka loear, satpe
sama laen laloe membri kormat,

Wit Ho. — Bagimana sakitnja Lian Gie?

Liauw Nio.— Blon bisa bilang; baroe
dipanggil laen doktor specialist jang pande,

langganan lama dari saja poenja mertoea.
Papanja Lian Gie poen doeloe perna dapet
sakit berat, dan ini doktor jang hikin sem-
boeh.

Wit Ho. — Tapi apakah penjakitnja Lian
Gie jang sabetoelnja?

Liavw Nio. — Doktor-doktor poenijapen-
dapetan selaloe berlaenan, tapi rata-rata bi-
lang badannja zwak, lemah sekali. lnimt.e-
mang betoel sebab sadari masih anak ia
sring sakit, maski didjaga dengen sanget
terliti.

Wit Ho. — Brangkali blon dapet doktor
jang kabetoelan. Owe harep ini doktor jang
baroe bisa kasih obat jang djitoe.

Laavw Nio. — Ja, saja poen harep begitoe.

Ligsie. — Apakah saja boleh tengok,
mamah ?

Liauw Nio. — Oh, boleh ! marih sini.

laorang berbangkit dan lantes masoek ka kamar
dengen ,u.rrhdmr:. Sabentar lagi Dr. Trusly (Jf'rs:rr:fa
Yane Bwe dan Wie Ho soedok kaloear, taorang
bfrdr('?é’dm'k di sapocter medja. loe tabib bengong
dan gojang-gojang kepala, {

Yanc Bwe (dengen roepa koeatir).— Ba:
gimana, toean doktor, apakah tida berbahaja?
Dr, Trusty. — Ini penjskit ada berat.

Yane Bwe (meratap). — Apakah toean
doktor rasa Lian Gie....... tida bisa....... tida

nanti idoep lama? Apakah toean tida sang-
,goep semboehken ?

Dr. Trusty. — la bisa idoep, dan saja
sanggoep bikin dalem tiga ampat minggoe
ia bisa seger, bangoen dan djalan-djalan;
tapi boeat semboeltken penjakitnia itoe ada
laen perkara. Toean poenja anak bisa idoep,
tapi ka‘ada‘annja tida berbeda sabagi mait,
mait jang idoep.

Yane Bwe (ferkedjoet).— Apakah sakit-

nja, toean doktor ?
) Dr. Trusty. — Menoeroet tanda tanda
Jang saja liat, itoe penjakit ada di otak, di
oerat-oerat asabat, didalem darah, di toelang
dan soemsoem; legesnja: di sa‘antero badan.
Ia bisa idoep, tapi dengen pikiran lemah
dan otaknja terganggoe.

Yanc Bwe. — Sakit apakah itoe, toean ?

Dr. Trusty. — Asalnja ini penjakit ada
dari sijphilis.

Yane Bwe (ferkedjoet). — Sijphilis! sij-
philis! Tapi, toean doktor, ini anak blon
perna tjampoer sama prampoean. la ada
satoe anak jang berkalakoean baek sekali,
tida perna akal. Ini saja brani pastiken!

Liesje bersama Njonja Vang Bwe ka loear dari

J’mmrfr, berdiri di blakang iroe toean-toean dan de-
ngerin orang bitjara.

Dr. Trusty. — Ja, ini saja maoe pertjaja.
Tapi ada banjak djalan aken koetoe sijphilis
dan laen-laen penjakit kotor masoek ka
dalem toeboeh manoesia. [ni penjakit, me-
noeroet saja poenja pendapetan, soedah ada
sadari ia baroe terlahir, sadari masih dalem
kandoengan, katoelaran dari orang toeanja
sendiri. Apakah toean inget saja poenja
nasehat doeloe? Toean djangan menika ka-
loe blon semboeh dan toean poenja badan
dan darah soedah bersih betoel. Tapi diitoe
waktoe toean tida perdoeliken, toean tida per-
tjaja saja poenja ksterangan. Dan sekarang
toean liat, bagimana heibat kasoedahannja.
Toean ada poenja brapa anak ?

Yanc Bwe. — Tjoemah ini satoe.

Liavw Nio (madjoe ka depan Dr.
Trusty). — Jang idoep betoel tjoemah satoe,
toean doktor! Tapi jang saja telah lahirken
ada delapan anak, dan toedjoe telah mening-
gal koetika masih ketjil, paling toea oemoer
tiga taon. Ada jang sadari baroe terlahir
badannja soedah penoeh koreng dan bisoel,
ada djoega jang bisa idoep sampe tiga taon,
tapi semoea berpenjakitan, satoe per saloe
mati, tjoemah tinggal Lian Gie saorang,
jang  sekarang soedah bertoendangan.
Doea anak sadari terlahir soedah bisce,

tida bisa bitjara: jang satoe boeta, satoe lagi
toeli, dan lagi satoe kakinja loempoeh, tida
bisa djalan, maski soedah oemoer tiga taon,

Dk. Trusty (pada Yang Bwe). — Toean
bikin roesak begitoe banjak djiwa lantaran
doeloe tida denger saja Poenja nasehat,
Dan sekarang toean poenja anak jtoe soedah
bertoendangan ? Saja  minta djangan -

, tid: win, soepaja tida dapet
lagi anak-apak jang lemah, jang idoepnja
tida bergoena dan menjoesahken pada fa.
milie dan maatschappy, Nanti kaloe ia soe.
dah moelaj seger dan bisa djalan.djalan, ia
moesti pergi tetirah dij saloe tempat soenji,
di Pagoenoengan jang hawajna sedjoek dan
njaman, soepaja bisa mengaso betoel-betoel,
Saja ada liat tanda-tanda jang otaknja bisa
terganggoe kaloe ia berdiam terces di
tempat rame dan brigik, Ticemah dengen
sabar, terliti dan perlahan, bisa ditolak inj
penjakit jang boleh bikin ia djadj gila, dapet
beroerte dj sabagian badannja, atawa loem-
poeh kakinja, Perkara kawin atawa ber.
toendangan djangan dipikir lagi,

Dr, Trusty berdiri aken berlaloe, dianter oleh
Yang Bwe dan Wie Ho,

Yanc Bwe (salagi berdjabat tangan).—
kombali ?
ankah toean aken ‘ | .
Kalgk Trusty. — Besok pagi. Se‘kdrfmgszc
aoe'nfeksa itoe darah jang i.athsa?:t abm
:]mbii “dan besok saja moelai kasih obat.
-, Trusty berlalog). )
(D!;Mftur lekas meliat itoe doktor ,rrr.-rh:,:.:n }\I:.-(-:,j-'n
. "f. -.o.t ia di satoe korsi, leroes me Hf’IH‘,L s, .,:H(,‘,_‘,f,
t;“.f-' ”:;ni dan Wie Ho menghamperi dan i
‘ang Bw
: . i
dﬂ’{;-g Ho Kenapa, Liesie, kena;:]a
i . — . Wt
Liesse (sambil menangis).— Apaka' pili:c
dan mamah maoe toeroet omongannja
an ‘
i ?
tor jang kedjem ! . :
doi AU\:J Nio. — Omongan jang mapa?
L‘ i Itoe doktor bolch ubatmL;?e-
IESIE. — ' %
jakit, tapi tida ada hak aken t]erek'en (]',ie
gl’tai f:.ian Gie ....... Sabagitoe lama Lian -
r ] _ :
asih idoep, biar poen tjoemah sepe:t:sznja
o it. ia tida haroes poetoesken orang po
mait,
|
angan ! ‘ .-
pe;.t.oet?i Ng[o — Sabar, Lies, itoe pert:::.n
- : i sken.
aangan kita tida ada niat aken pg?[iuekaloe
Tioemah Lian Gie tida boieh. menI; Z i
h. Ini toch betoel!
rjakitnja blon semboe . o
P“-"';]a:G ]BWF — Kita-orang tida ada pikiran
. G n.
sekali boeat poetoesken permendang{a
83?’; Ho Ini anak kliroe denger itoe
IE —

doktor poenja bitjara.




Liesie. — Tida, itoe doktor bilang dengen
pasti Lian Gie tida boleh menika, sebab
ka‘ada‘annja sabagi satoe mait idoep. Biar
ia djadi gila atawa loempoeh, saja tinggal
tetep tjinta padanja: saja kapengen bisa
djaga dan rawat pada Lian Gie, jang saja
kenal dan hormatken sadari masih anak.

Liavw Nio.— Oh, kita-orang bersoekce:
sekali kaloe kaoe ada itoe pikiran, Liesje.
Kaoe ada merdika boeat diam disini aken
rawatken Lian Gie jang tetep djadi kace
poenja toendangan. (Zjioem djidatnja Liesje).

Lajar tocroen.

BAGIAN V.

PEMANDANGAN: Saloe villa di pageencengan.
Kaliatan satoe veranda lebar dengen terhias olei
pot-pot kembang, horsi dan medja dari rotan. Di
sablah blakang, dimana ada iankan dan tiang-tiang,
ada ftertampak landschap indah dari soengei, goe-
noeng dan sawah-sawah jang sceboer, jang bergoe-
milang di sinarnja matahari. Djoega ada kaliatan
satoe tjoerceg atawa aer djatoh jang mengalir dart
atas goenoeng dan berkilap seperti perak.

Lian Gie ada doedoek bersender di korsi males
rotan, mengadepin itoe pemandangan indah. Saben-
tar lagi ia bangoen, herdjalan dengen perlahan,
mengadepin potretnja Liesje jang disenderken diatas
medja, awasin sabentaran,laloe djocmpoet dan tjicem
bebrapa hkalih.

Lian Gt (berkata sendirian sambil pe-
gangin itoe potret).— Soenggoe senang dan
tentrem berdiam di ini pagoenoengan jang
soenji dan njaman. Tida satoe apa jang
terdenger laen dari soeara menjanjinja
boeroeng-boeroeng dan berkreseknja dacn-
daon. Akoe soenggoeh betah sekali tinggal
di tempat begini, terdjace dari soeara ge-
moeroeh, brisik dan deboe di dalem kota
jang berhawa panas. Tjoemah sajang diini

tempat akoe terdjaoe darikekasihkoe, Liesie,
jang tertjinta. (Memandang lagi itoe potret).
Oh, Liesje jang manis dan berbosdi, kapan-
kah aken dateng harinja jing akoe dan kaoe
bisa tinggal sama-sama disini dengen tida
terpisah lagi? Doenia ini akoe rasaken
kosong dan tida berirti, ka'oe akoe terpisah
djace dari kaoe!

la tjioem lagi itoe potret, rebahken diri lagi di
korst males, taro itoe potret di dadanja, memandang
lagi ka djoeroesan geenceng.

Kadengeran sorara soeling berboenji di kadraoean.
Lian Gie anghkat badan, pasang koeping mendengerin
itoe soeara, lalse treakin jongos, jang lantes dateng
berdjongkok di hadepannja.

Lian Gie. — Siapakah itoe jang lagi me-
njoeling, jongos ?

Jongos, — Orang kampoeng, djoeragan,
jang lagi bekerdja di sawah, dan sekarang
mengaso sahentaran boeat dahar tengahari.

Lian Gie.-— Oh, itoe orang-orang tani!

Joncos, — Betoel, djoeragan.

Lian Gie. - Apakah itoe orang jang ker-
djaken itoe sawah di sebrang sadari pagi?

Joncos. — Tida salah, djoeragan.

Lian Gie. — Akoe soedah awasin jaorang
bekerdja satiap hari; dari moelai matahari
terbit sampe lohor, iaorang toeroen di loem-
poer, mematjoel dan meloekoe dengen tida

perdoeliken panas dengen oedjan. Oh, kasian
sekali penghidoepannja itoe orang-orang
miskin jang bersangsara. Tapi aneh soeng-
goeh, iaorang bisa dapet pikiran aken boe-
njiken soeling jang ditioep begitoe merdoe,
subagi djoega orang jang berpikiran senang
dan girang.

Jongos. — Tabeat orang desa memang
begitoe, djoeragan. Kaloe sekarang ada beras,
hatinja semang, tida pikir lagi boeat hari
besok.

Lian Gie. — Kaoe bilang, iaorang brenti
bekerdja sabentaran boeat dahar?

JonGos. — Ja, satiap tengahari iaorang
moesti brenti boeat dahar dan mengaso se-
dikit.

Lian Gie. — Kasian itoe orang-orang mis-
kin jang idoep sangsara. Kaoe taoe apa,
jongos? Bilang koki, sediaken nasi, sajoer,
soep, kaldoe, biefstuk, croquet, frikadel dan
atjar-atjaran sisa akoe dahar. Komoedian
kaoe panggil itoe orang jang lagi menjoeling,
soeroe dateng disini sabentaran, akoe maoe
kasih ia dahar makanan enak boeat bikin
girang hatinja.

Jongos. — Baek, djoeragan. Di manakah
itoe makanan disediaken?

Yavw Giat. — Di dapoer sadja. Tapi itoe




- B -

orang soeroe dateng doeloe disini, akoe
maoe tanja apa-apa padanja.

Jongos berlaloe. Subentar lagi itoe soeling brenti
berboenji. Kaliatan itoe jongos mendatengin dengen
dr-ikoetin oleh doea orang desa jang kaki dan tje-
lananja berlepotan loempoer, budannja terlandjong,
laloe bersila di hadepan Lian Gie, sedeng itoe jongos
lantes berlaloe. Lian Gie bangoen dari itoe korsi
males, pindah doedoek di korsi rotan, kasih tanda
pada itoe doea orang desa aken dateng deket di
hadepannja.

Lian Gie. — Eh, paman, akoe liat kaoe-
orang toeroen di sawah dan bekerdja dari
masih pagi sekali, koetika baroe sadja terang
tanah dan halimoen masih melipoetin boemi.
Kaoe mematjoel dan meloekoe teroes-me-
neroes. Apakah tida merasa tjape ?

OranG pEsA. —~ Kaloe soedah biasa, tida,
djoeragan.

Lian Gie. — Apakah itoe sawah kaoe
poenja sendiri?

OranG Desa, — Tida, saja tjoemah ber-
koeli sadja.

Lian Gie. — Brapakah kaoe dapet oe-
pahan?

OranG Desa. —~ Satiap hari ampat poeloe
cent.

Lian Gie. — Apakah kaoe ada poenja
anak dan istri?

e
@

-~ 38 =

Oranc Desa. — Ada satoe istri dan tiga
anak.

Lian Gie. — Dan ini kaoe poenja kawan ?

Oranc Desa. — la ada saja poenja soe-
dara Ia poen ada pcenja satoe istri dan
doea anak.

Lian Gie. — Apakah itoe gadji ampat
poeloe cent tjoekoep boeat kaoce idoep de-
ngen anak istrimoe ?

Oranc Desa. — Kaloe maoe ditjoekoep-
ken, bisa djoega.

Liaxn Gie. — Apakah kaoe dan anakistri-
moe tida perna kalaparan? ]

Oranc Drsa. — Blon perna,

Lian Gie. — Apakah kaoe tida perna da-
pet sakit ?

Oranc Desa. — Dapet djoega sedikit, tapi
djarang.

Lian Gig. — Sakit apa?

Orang Drsa. — Sakit gigi, sakit mata
merah, sakit tangan bengkak diantoek tawon,
sakit bisoel, kaki koreng katoesoek doeri......

Lian Gie. — Itoe boekan penjakit. Apa-
kah kaoe tida perna dapet kepala poesing,
kaki tangan lémés, toelang mengiloe, otak
gelap dan pikiran bingoeng, tida enak tidoer
atawa tida nafsoe dahar makanan?

Ograng Desa. — Blon perna, Kaloe saja

lémés atawa poesing kepala, saja tentoe tida
bisa matjoel. Perkara makan, dari masih
anak saja gemboel sekali. Tjoemah pikiran
tempo-tempo betoel saja sring bingoeng,
jaitoe kaloe di roemah blon ada sedia
beras

Lian Gie (ferfawa).— Ach, itoe boekan
penjakit | Kaloe begitoe kaoe poenja badan
sehat sekali, blon perna sakit..... Tapi, ach,
ja, boleh djadi! (berbangkit, pegang bahoe
dan lengannja itoe orang desa, oesap-oesap
djoega poendaknja, memandang dengen
roepa kagoem). Ja, boleh djadi! Akoe liat

kaoe poenja badan sehat dan seger sekali.
Aih ! toeboehmoe begitoe keras seperti besi!
Kaoe poenja spier dan oerat-oerat menon-
djol begitoe kasar dan pasek! Aneh sekalil....
Apakah jang kaoe biasa dahar?

Oranc Desa. — Nasi merah, sama sambel
tjiabe rawit dan sedikit ikan kering dibakar.

Lian Gie. — Dan sajoernja ? Dagingnja ?
atjarnja ? sausnja ?

Oran Desa. — Tida ada, saja tidaperna
makan pake sajoer atawa daging.

Lian Gie. — Heh, aneh betoel! Apakah
sekarang kaoe soedah makan?

Orane Desa. — Waktoe jongos panggil,
saja kabetoelan lagi maee dahar, Saja poe-

nja bini baroe dateng bawain makanan, tapi
sekarang ditoenda.

Lian Gie. — Tjoba pergi ambil itoe ma-
kanan, akoe maoe liat, apa betoel kaoe
bisa dahar enak sama itoe matiem makanan.

Sutoe dari itoe doea orang desa berdjalan kaloe-
ar, menggapein sama tangannja, dan sabentar lagi
kaliatan mendatengin saorang prampoean jang sa-
blah tangan menggendong satoe anak ket jil kira
beroesia cdoea taon jang terland jang boelet, dan
sablah lagi mengempit satoe bakoel. Itoe orang
desa, soeaminja itoe prampoean, laloe samboet itoe
bakoel aken dibawa masoek ha dalem,

Lian Gie. — Itoe prampoean boleh soeroe
masock sadja!

Itce prampeean dan araknja lantes foeroet ma-
scek, Ylan bersila di tanah, di blakang soeaminja.

Lian Gie ambil itoe bakoel, jang di atasnja ter-
toeteep oleh daon pisang, lantes taro di hadepannja.
la angkat itoe daon penoetoepn ja, kaloearken satoe
boenghoesan daon jang ket jil, aken dipreksa.

Lian Gie (sambil boeka itoe boengkoesan
ketjil).. — Apakah ini?

Orang Desa. — Tjabe rawit, djoeragan.

Lian Gie (sambil korek-korek dengan
djarinja). — Ini tjabe tida ditoemboek, ber-
gloentoengan sadja. Bagimanakah kaoe da-
har ?

Orang Desa. — Begitoe sadja, ditjaplok
satoe-satoe potong.




Lian Gie tjoba masoekken satoe ka dalem moe-
loetnja, teroes digigit, tapi ia lantes berdjengit dan
tiepet moentatthen kombali, sambil gosok-gosok ntoe-
loetnja sama sapoetangan.

Lian Gie (kapédésan). ~ Sssh-hah-sje!
Hei, gila sekalil Bagimana orang bisa dahar
ini tjabe !

Oranag Desa (fertawa).— Dipakein garem
sedikit (fangannja menoendjoek ka dalem
bakoel).

Lian Gie (djoempoet satoe boengkoesan
ketjil).— Oh, ini garemnja? Ini saice
boengkoesan lagi apa isinja? (ambil satoe
boengkoesan jang besaran.)

Orang Desa. — Ikan asin.

Lian Gie (boeka itoe boengkoesan, pan-
dang itoe ikan).— lkan apa ini? Akoe liat
tjoemah kepala, boentoet dan toelang, ampir
tida ada isinja.

Oranc Desa.— Ikan srinding.

Lian Gie (tjioem dari djaoe, lantes kisoet-
ken idoengnja, jang sigrah ditekep dengen
sapoetangan),— Ach, tida enak sekali baoe-
nja! Ini ikan soedah boesoek, tida pantes
didahar manoesia, dan ampir tida ada isinja.

Oranc Desa. — Memang begitoe, biasa
didahar sama s:kali, bersama kepala, boen-
toet dan toelangnja djoega, sebab rasanja
sedep, ada asin-asin sedikit.

Lian Gie — Bagimana bisa sedep! Apa-
kah kace tida takoet katjekék kaloe dahar
sama toelangnja?

Oranc Desa — ltoe toelang aloes, bisa
digigit antjoer, djoeragan.

Lian Gie.— Biar bagimana poen akoe
tida sanggoep. (Angkat itoe bukoel, djoem-
poet sakepel nasi merah).— Nasi dari beras
apa ini?

Oranc Desa. — Beras merah, taneman
sendiri.

Lian Gle (memandang itoe nusi).— Akoe
liat masih ada banjak gabahnja. Bagimanakah
kaoe tida bersihken lebih doeloe ? (7jioem
itoe nasi). Baoenja poen tida enak sekali,
dan dimasaknja begini keras, soesah antjoer
kaloe dimamah.

Oranc Desa.— Ini beras saja poenja bini
jang toemboek sendiri, terkadang ada ter-
tiampoer djoega sedikit gabah, tapi tida ha-
langan boeat didahar.

Lian Gie (faro itoe bakoel di tanah),—
Tida halangrn? Tjoba kaoe dahar akoe

maoe liat,

ltoe doea orang desa lantes robek djadi doea ifoe
daon pisang jang tadi dipake toctoepin itoc bakoel,
dan sakarang digoenaken sabagi pring. laorang
djoempoet dengen tangannja sagoempelan nasi dart
dalem itoe bakoel, lantes tjaplok bebrapa potong

tjabe-rawit dan sedikit garem Jang digigit dengen
njaring, teroes dimamah, dan sebentar lagi fa tja-
plok itoe nasi dan gigit sapotong ikan asin. Begitoe
iaorang dahar dengen tjepet dan enak sehali.

Lian Gie memandang dengen mata terboeka besar
dan moeloet tjelangap. Sabentar-bentur ia gosok
moeloetnja jang mengiler dengen sapoetangannja.

Lian Gie. — Apakah kaoe bisa dahar
abis berdoea ini satoe bakoel nasi?

OranG* DEsa. — Memang biasanja kita
dahar sabegitoe, saban kalih makan.

Lian Gie. — Soedah, nanti doeloe, brenti
doeloe. Akoe maoce kasih kaoe makansn
jang lebih enak. — Jongos!

Jongos dateng mengadep

Lian GiE. -— Apakah kaoe soedah soeroe
koki sediaken itoe makanan?

Joncos. — Soedah sedia, djoeragan.

Lian Gle. — Anter ini orang orang pergi
ka dapoer, dan kasih iaorang bersama istri
dan anaknja dahar sakenjangnia.

Itoe jongos berlaloe dengen di-ikoet oleh itoe doca
orang desa bersama istri dan anaknja.

Lian Gie doedoek bengong sakoetika lamanja,
laloe berbangkit, djalan moendar-mandir, sambil
berkata-kata sendivian :

Aneh! Adjaib sekali! Bagimana itoe orang-
orang tani bisa idoep dengen bajaran be-
gitoe moerah dan dahar makanan begitoe
boesoek. Tapt toch lebih loear biasa lagi

dengen itoe matjem makaran marika poenja
badan bisa djadi begitoe sehat, soeboer dan
gagah, terbebas dari ganggoeannja penjakit
dan sanggoep lakoeken pikerdjadn berat
satiap hari. Dari pagi sampe lohor iaorang
berdiri dengen badan terlsndjang di tanah
jang penoeh loempoer, terlipoet oleh pedoet,
terhemboes oleh angin goenoeng jang dingin,
tertodjo panasnja matahari, dan tersirem

.oleh aer oedjan! En toch izorang kaliatan

idoep broentoeng, makan begitoe enak, bisa
tertawa g.rang, menjoeling dengen merdoeh,
dan terkadang menjanji djoega. Sacemoer
idoepkoe, blon perna akoe bisa dahar be-
gitoe enak dan banjak seperti itoe doea
orang desa jan¢ miskin, maskipoen selaloe
akoe dapet makanan jang paling sedep dan
tida brentinja minoem obat jang paling kaso-
hor baek dan mandjoer, menoeroet recept-
nja  doktor-doktor jang paling pande.
Ajahkoe ada piara sampi peres sendiri jang
soesoenja akoe boleh minoem brapa banjak
akoe maoe. Segala obat dan makanan jang
bisa membikin koeat badan — sanatogen,
somatose, levertraan, bonox, kinawijn, ang-
goer tjap naga, tjap toean, tjap dewa,
anggoer kolesom — pendeknja, segala ma-
kanan dan minoeman atawa obat jang ter-




poedji mandjoer, akoe soedah tjoba semoea.
Tapi mengapakah badankoe tinggal koeroes,
lemah dan berpenjakitan? Mengapatah be-
gitoe? Apakah ini ada dari maoenja Toehan?
(Bengong sakoetika laman ja). Kaloe begitoe,
njatalah Toehan tida adil, soenggoe tida
adil! Mengapakah orang jang satoe sehat
dan soeboer, jang laen dibikin lemah?
Mengapakah itoe orang tani miskin jang
blon perna kenal doktor atawa obat, bisa

koeat dan gagah, sedeng akoe, jang dapet

rawatan begitoe baek sadari masih anak,
selaloe berpenjakitan? Mengapakah akoe,
jang blon perna lakoeken kadosadn apa-apa,
moesti menanggoeng ini matjem siksadin?
(Bengong berpikir lagi). Oh, ja, jal Akoe
dapet ini ganggoean brangkali sebab akoe
ada anaknja saorang hartawan....Oh,
Toehan! (dongak ka atas dan angkat ka-
doea tangannja) kaloe betoel akoe dikasih
berbadan lemah sebab ajahkoe mempoenjai
banjak oewang, akoe minta kaoce djadiken
sadja padakoe saorang miskin jang sehat!..
... Persetan itoe segala kakajain! Persetan
sama ajahkoe poenja gedong-gedong, fa-
briek, onderneming dan ini villa djoega!
Persetan sama itoe segala auto, bendy,
motorfiets, koeda toenggang dan laen-laen

kasenangan dan kabagoesan!..,.Obh, Toe-
han! akoe ingin djadi sadja saorang tani
miskin, jang idoep dengen oepahan ampat
poeloe cent sahari, tapi berbadan sehat!
Tiada goena akoe idoep di doenia kapin

merssa dirikne lebih tjilaka dari pada itoe
orang-orang desa jang tadi!... Akoe ingin
toeker akoe poenja penghidoepan dengen
iagrang! Oh, Toehan, toeloenglah permin-

(Berloetoet dan rangkep
kadoea fangan ka atas seperti orang ber-
dowa). Ach, ja, Toehan sampe moerah dan
adil! I1 tentoe tida toeliken koiping pada
permigl: fin jang pantes dari manoesia, Akoe
tida boleh memochoen dan berdowa sadja,

* hanja moesti bekerdja, ambil tindakon dengen

sigrah! (Berbanghit). — Jongos! jongos!
Jongos dafeng.
Lian Gie — Jongos, kasih tace sama
sopir, moesti lekas bikin sedia auto!
Joncos. — Maoe pergi ka mana, djoe-
ragan ?
Lian Gie. — Akoe maoe balik ka kata
aken bertemoe pada ajah dan iboekoe.
Joncos. — Toean dan njonja besar djan-
dji maoe.dateng ini sore.

Lian Gie (dengen roepa koerang sa-
bar). — Tida perdoeli! Ada oeroesan pen-
ting akoe moesi bitjaraken. Soeroe sedia
auto dengen lekas! (Jongos berlaloe).

Lajar Toeroen.

BATJALAH
Ini bebrapa Tooneelstukken karangan
Toean Kwee Telt Houy.

~ALLAH JANG PALSOE”, soedah di-
maecken poeloean kalih oleh pakoempoglan-

haktong so=dah dioeroes oleh bestuurnja
jang ,.giat dan djiatsim”. Soedah dimaenken
di Diember dan Solo. Loetjoe, menarik dan
memaksa pada pembatja aken memikir. f 2,00.

»PLESIERAN HARI MINGGOE", opera
pake njanjian, speciaal ditoelis boeat dimaen-
ken oleh moerid-moerid sekola. Soedah di-
pertoendjoekken di Buitenzorg, Solo dan
laen-laen tempat . . . . . . . {0,60.

~CATO", satoe lelakon jang berhikajat
dari djeman Romeinsch, karangan Joseph
Addison, disalin oleh K. T.H. dengen goe-
naken tjara jang paling menarik, penoeh
dengen oedjar-oedjar jang bersifat agoeng,
2 djilid i bl T f 1,50
BOEKHANDEL MOESTIKA

Prinsenlaan 69, Batavia.

BAGIAN VL

PeMANDANGaN: Sabagi bagian 1V, jaitoe pe-
mandangan sablah dalem dari roemahnja Tjung
Yang Bwe, jang kaliatan lagi doedock mengadepin
medja bersama istruja.

Liauw Nio. — ltoe doktor Trusty betoel
pande sekali. Koetika kemaren akoe tengokin
Lian Gie, kaliatan ia soedah seger dan pi-
kirannja terang, tjoemah ia kesel tida bisa
bertemoe Liesje. Akoe baroe bitjaraken pada
Oen Wie Ho soepaja Liesje toeroet sama-
sama kaloe sabentar kita pergi ka oedik aken
liat pada Lian Gie.

Yanc Bwe.— Apakah ia setoedjoe ?

Livaw Nio.— Setoedjoe, sebab memang
Liesie ingin sekali aken djaga dan rawat
pada toendangannja. Akoe pertjaja Lian
Gie nanti lekas semboeh kaloe kekasihnja
ada disana. Sabentar Liesje nanti dateng
disini, boeat toceroet sama-sama ka oedik.

Yanc Bwe.— Ini ada baek sekali, kerna
akoe koeatir kaloe Liesje tida lekas mene-
ngokin, Lian Gie tida betah berdiam dipa-
goenoengan jang soenji, dan nznti balik ka

sini boeat bisi bertemoe Liesje.... He, sia-
pakah itoe jang dateng sama auto? (Me-
mandang ka locar). Oh, liatlah, Lian Gie
soedah dateng, zonder permisi lagi, tentoe
lantaran kangen sama Liesje.

Lian Gie masoek ka dalem dengen tindakan he-
soesoe. Yang Bwe dan istrinja berbanghkit.

Yane Bwe.— Mengapakah baroe fetira
satoe minggoe kaoe soedah poelang? Kaoe
toch taoe doktor soeroe berdiam disana sampe
tiga ampat boelan. Akoe dengen.mamah
dan Liesje sabentar sore mace dateng disana,

Lian Ge (dengen goegoep dan bernaf-
so¢).— Tida goena, papa, kita toeroet na-
sehatnja doktor. Kadepanin papa traoesah
panggil dokter lagi. Owe soedah dapet taoe
resianja bagimana moesti oesir pergi ini pe-
njakit!.... Tida ada laen djalan boeat dapet-
ken kasehatan, papa, tjoemah kita moesti

Yane Bwe (pada istrinja. dengen berbisik).
Wah, tjilaka, otaknja ini anak moelai ter-
ganggoe !

Lisuw Nio (memboedjock dan pegang
poendaknja Lian Gie).— Sabar, Gie, kaoe
moesti taro pertjaja atas kapandeannja Doktor
Trusty.

Lian G (dengen aseran).— Owe soedah

bilang tida perloe lagi pake doklor! Owe
dapet ini penjakit lantaran poenja papa has-
tawan ! Orang desa jang miskin, jang dapet
oepahan satiap hari tjoemah ampat poeloe
cent dan moesti bekerdja berat dari pagi
sampe sore, badannja seger dan sehat ! Ber-
djam-djam iaorang sanggoep mematjoel di
tenga sawah jang penoeh loempoer, tertodjo
oleh panasnja matahari, atawa terbandjoer

.oedjan lebet, dengen tiada kaliatan merasa

tjiape.” Badannja penoch spier, oerat-oeratnja
bergaris dengen keras dan dagingnja pasek se-
perti besi, Oh, djace bedanja dengen papadan
owe, jang sanget lemah, badan koeroes dan
berpenjakitan. Dari itoe, papa, papa! (pegang
tangun ajehnja doea-doea) lempar sadja ini
kakaja‘an, papa! Tida goena poenja banjak
oewang kaloe badan lemah dan penjakitan!
Paling baek kita djadi orang tanijang koeat
dan sehat!

Liavw Nio,~ Sabar, Gie, djangan pikir-
ken segala hal jang tida karoean

Lian Gie (dengen roepa goesar). — Tida
karoean! Ini ada tindakan paling betoel
boeat owe dan papa dapetken kasehatan dan
rasaken kabroentoengan doenia! Hajo, papa,
marih kita-orang ambil patjoel, pake tjelana
pendek, dengen badan dan kaki terlandjang,




kita pergi toeroen matjoel di sawah, tinggal di
satoe goeboek ketjil, tidoer di bale-bale zon-
der bultzak atawa klamboe, dan djangan
dahar laen dari nasi merah bersama sambel
tjaherawit dan sedikit ikan kering di-
bakr. -

Liavw Nrio (dengen sanget bingoeng dan
koeatir). — Oh, oh! Pikirannja melantoer
seperti orang gila, brangkali itoe koetoe
sijphilis soedah masoek di otaknja. Moesti
lekas panggil doktor.

Yanc Bwe. — Ja, ia soedah djadi gila.
Akoe nanti telefoon pada Doktor Trusty.
(bertindak ka dalem).

Lian Gk, (kedjar dan tarik papanja balik
kombali ka pertengahan). — Gila? Papa
bilang owe gila? Kliroe, papa! Owe tida
gila! Papa dan mamah berdoea jang seper-
ti orang gila, tida bisa mengarti dan hargaken
omongan jang baek. Oh, papa! mamal
ingetlah, Toehan kaliatan bentji dan koe-
toek pada orang hartawan, tapi kasian dan
berhati moerah pada orang miskin. Itoe
sebab orang hartawan banjak jang berpe-
njakitan dan orang miskin berbadan sehat.
Owe soedah pikirin pandjang lebar, apa
owe poenja kadosadn hingga dapet ini sik-
sain, menanggoeng sakit sacemoer idoep.

SR

Sekarang owe soedah taoce resianja. Ini
ganggoean tida dari laen sebab, hanja kerna
owe ada anaknja saorang hartawan. Owe
soedah ambil poetoesan tetep boeat djadi
orang miskin, maoe idoep seperti orang
desa. Kaloe papa maoe denger ini nasehat,
toeroetlah sama owe; kaloe tida, owe nanti
djalanken sendiri. Sekarang owe maoe tjari
patjoel, akan pergi ka oedik, dan besok
pagi owe maoe berkoeli dengen bajaran
ampat poeloe cent satoe hari, soepaja owe
bisa berbadan sehat dan gagah!

Yane Bwe. — (pada fstrl'!y'a).;Lekas
kaoe sadja telefoon pada doktor.

Liauw Nio masok ka dalem.

Lian G (farik ajahnja ka depan gam-
barnja Khik Pok). — Papa! papa! tjoba liat
gambarnja papa poenja ajah jang kaliatan
begitoe seger dan gagah! Mengapatah papa
dan owe ada begini lemah, dan malah owe
sendiri tida brentinja dapet sakit? Owe
maloe idoep di doenia dalem Kkaddadn be-
gini! Sekarang owe maoé toekar pakean
mendjadi orang tani. (Masoek ka dalem).

Liauw Nio kaloear.

Liauw Nio. — Doktor Trusty maoe lekas
dateng, — Mana Lian Gie?

Yane Bwe. —la maoe toeker pakean
boeat djadi orang tani.

Liauw Nio — Oh, kasian, pikirannja me-
lantoer sampe begitoe.

Yanc Bwe. — Sabrapa boleh kita moesti
boedjoek dengen aloes. Ia tida.mendoesin
dirinja begitoe lemah, dan tida nanti sang-
goep bekerdja di sawah.

Liauw Nio. — Kaliatannja ia bernafsoe
keras, hingga tida gampang ditjegah.

Yanc Bwe. — Kaloe Liesje soedah da-
teng, brangkali bisa.... Ach, oentoeng se-
kali! itoe apa, Liesje soedah dateng!

Masoek Liesje dengen membawa hkoffer pakean,
lantes taro itoe di lantei, hatoerken hormatnja pada
Yang Bwe dan istrinja.

Liavw Nio (pegang tangannja Liesje). —
Kabetoelan sekali kao: dateng, Lies. Lian
Gie sekarang ada disini.

Liesie. — Mengapakah ia dateng? apakah
penjakitnja soedah banjak baekan?

Yanc Bwe. — Roepanja banjak seger, ta-
pi pikirannja melantoer. la kapengen djadi
orang tani, maoe matjoel di sawah, soepaja
badannja sehat, tinggal di goeboek dan dahar
nasi merah sama ikan kering. Kita berdoea
soedah tjega itoe niatan gelo sabrapa bisa,
tapi sia-sia. Tjobalah kaoe boedjoek dan

tjega padannja; kaloe kaoce jang bitjara ia
tentoe toeroet. Kace moesti kasih mengarti
sabrapa bisa soepaja ia mendoesin, jang
badannja terlaloe lemah boeat toentoet
penghidoepan sabagi orang desa. la moesti
banjak mengaso, minocem obat dan segerken
badan, sablonnja pikir boeat lakoeken salah
satoe pakerdjadn

Liesse. — Baek, papa, saja nanti tjoba.

 Saja poenja omongan biasanja ia endahken.

Liauvw Nio.— Akce poen rasa begitoe.
Kaoe toenggoe disini. Akoe maoe menijing-
kir, soepaja enak kaoe-orang bitjara.

Liouw Nio don Yang Bwe muscek ka dalem. Sa-
bentar lagi Lian Gie kaloear dengen pake tjelana
pende biroe, badan dan kaki fterlandjong, di mana
tali pinggangnja ada terganfoeng satoe golok, ke-
palanja pake satoe toedoeng tietok dari bamboe,dan
tangannja pegang satoe patjoel jang ia panggoel di
peendak, Koetika ketemoe Liesje, ia djadi kagel,
itoe patjoel terlepas djato, dan ia lantes pentang
kadoea tangannja seperti hendak memelok.

Liesie (mengawasi dengen moeka ascm).—
Kaoce maoe pergi ka mana, Gie ? Mengepa-
kah berdandan tjara begini?

Lian Gie.— Akoe maoe tjari kasehatan,
Liesje! Akoe maoe pergi berkoeli aken me-
matjoel di sawah seperti orang tani. Kaoe
moesti toeroet padakoe, Liesje! Kaoe moesti




temenin akoe berdiam di satoe pondok di
desa, aken masakin akoe makanan, dan saban
tengahari, kaloe akoe brenti mengaso,*dan
doedoek tioep soeling di bawah poehoen
jang tedoeh, kaoe moesti dateng bawa bakoel
jang berisi nasi merah, ikan kering, tjaberawit
bersama garem. Kaoe nantisaksiken dengen
heran, Liesje, bagimana akoe nanti dahar
itoe makanan dengen begitoe gemboel dan
enak, " seperti blon perna kadjadian dalem
saoemoer idoepkoe. Hajolah lekas toeker
pakean, Liesje, kaoe moesti berdandan se-
perti prampoean desa, pake saroeng item,
badjoe biroe dan slendang batik jang koeat
boeat gendong apa-apa.

Liesse (dengen soeara angker dan kakoe).
— Oh, tida, tida! Akoe tida setoedjoe!
Akoe tida soeka mendjadi istrinja satoe toe-
kang matjoel di sawah! Akoe tida soeka
berdeketan dengen satoe lelaki jang berp:z-
kean begini matjem! Lekas, toeker ini pa-
kean ! Akoe merasa djidji kaoe deketin akoe!
(Tolak tangannja Lian Gie jang menjodor
ka hadepannja.)

Lian Gie.— Ach, denger doeloe apa akoe
maoe bilang, Liesje! Kaloe soedah tace
akoe poenja alesan, akoe rasa kaoe tentoe
setoedjoe. Akoe soedah dapet taoe resianja

kenapa akoe selaloe berpenjakitan, jaitoe
sebab ajahkoe ada saorang hartawan, dan
akoe idosp terlaloe senang. Akoe soedah
boektiken, bagimana crangorang tani bisa
berbadan gagah dan sehat, lantaran marika
idoep miskin dan blon perna dahar makanan
enak. Zonder minoem obat, dan zonder
kenal pada doktor-doktor, iaorang terdjaoe
dari-segala penjakit, lantaran satiap hari be-

" kerdja mematjoel dengen badan terlandjang,

tida perdoeli panas atawa oedjan. Akoe taoe
pasti, akoe poen nanti bisa berbadan sehat
dan koeat, kapan toeroet iaorang poenja
penghidoepan dan tjara bekerdja. Maka itoe,
Liesje, kaloe betoel kaoe tjinta padakoe,
toeroetlah akoe pergi ka desa, ka pagoe-
noengan jang djace, boeat idoep seperti
orang tani, dan djangan halangin akoe poe-
nja maksoed.

Liesie (dengen kakoe).— Akoe moesti ban-
tah, sebab itoe pikiran ada dari orang gilal

Lian Gie (fertjenggang).— Kaoe djoega

- bilang akoe gila? :

Liesie.— Ja, kaoe poenja pikiran menoen-
djoekken otakmoe koerang beres!

Lian Gie (goemeter).— Ob, Liesje, Liesje!
Kaloe begitoe kaoe lebih soeka akoe ber-
tjilaka sacemoer idoep! Kaoe lebih soeka

akoe berpenjakitan teroes dari pada her-
badan seger dan sehat. Ini tandanja kaoe
tida tjinta padakoe, Liesje!... Kaoe berhati
djahat!.... Kaoe ingin akoe tjilaka dan lekas
mampoes |... Kaoe boleh pergi persetan!....
Kaoe boekan toendangankoe lagi!.... Kaoe
boekan ada itoe gadis jang akoe haroes
poedja dan kagoemken! ... Kaoe ada diadi ka-
wanannija {blis jang hendak tjilakaken akoel....
Kaoe, Liesje Oen, ada djadi akoe poenija
moesoeh!!! (menangis seperti anak ketjil).
Liesje menghamperi, pegang tangannja Lian Gie,
oesap-oesap kepala dan poendaknja dengen perlahar.
Liesie (dengen lemah lemboet).— Lian Gie,
akoe tjinta padamoe! Dari sebab katjintzdn-
koe besarnja tida berwates, maka akoe tida
bisa biarken kaoe ambil tindakan jang kliroe.*
Lian Gie (brontak dan tolak pada Liesje).
— Kaoe berdjoestal.... Kaoe tida tjinta pa-
dakoe |.... Kaloe betoel kaoe menjinta, kaoe
tida bantsh akoe poenja niatan jang baek
Kaoe tentoe setoedjoe dan
soeka anter padakoe aken tinggal di desa! ...
Tapi kaoe lebih soeka liat akoe tjilakal ...
Kaoe djadi akoe poenja moesoeh !.... Lekas
menjingkir dari sini!
Liesse (sengif).— Kaloe akoe tida tjinta
padamoe, nistjaja akoe tida nanti begitoe

a8

sting dateng tengokin kaoe, maski doktor
soedah kasih taoe akoe tida boleb menika
padamoe, sebab kaoe poenja penjakit soesah
semboeh, dan kaoe tjoemah ada satoe mait
idoep !

Lian Gie (fertjenggang).— Kapankah ia
bilang begitoe?

Liesie —~ Waktoe pertama kalih ia preksa

kaoe poenja penjakit.
" Lian Gue (bengong dan berkata sendirian).
— Mait idoep! Lian Gie satoe mait idoep!
Itoe perkata‘an ada betoel sekalil... Akce
peen soedah lama merasa jang akoe idoep
sabagi satce mait. Ja, Lian Gie memang
satoe mait idoep! Ha, ha, ha, hal.....
loetjoe | — Idoep, tapi toch seperti matil....
Tapi mengapakah akoe djadi begini?....Oh,
Toeban Allah sanget tiada adil! Laen orang
banjak jang berbadan sehat dan gagah, se-
deng akoe selaloe berpenjakitan. Tapi,
oh, L'esje, (pegang tangannja itoe ftoen-
dangan) tjobalah bilang, apakah itce doktor
tida terangken sebabnja kenapa?

Ligsie.— Ja, itoe doktor ada terangken
djoega. Kace poenja penjakit ini atsalnja
dari penjakit kotor, dari koetoe sijphilis, jang
soedah masoek di dalem soemsoem dan
otak.

Lian Gue (fertjenggang).— Sakic kotor ...
sijphilis! ... Ob, i.ce doktor pendjoesta be-
sar ... Akoe boekan satoe lelaki bangor
jang bergaoelan dengen prampoean djalarg.
Akoe bersoempah, saoemoer idoep akoe blon
perna nakal, dan tida perna bergaoelan

atawa tjintaken laen prampoein kat]oeali_

kaoe sendiri, Liesjel.... Itoe doktor brani
bilang akoe dapet sakit kotor!.... Kaloe ia
dateng akoe nanti paksa boeat ia tarik kom-
bali itoe omongan djahat.... Kaloe ia tetep-
ken itoe toedoean boesoek (angkat kepelan-
nja) nanti akoe kasih adjaran boeat iapoenja
kapandean berdjoesta dan fitenah orang !

Ligsse.— Sabar, Gie, sabar! Itoe doktor
tida bilang kaoe nakal, kaoe pamoeda bangor.
Itoe penjakit ia bilang beratsal dari aiah-
moe sadari koetika kaoe masih ada dalem
kandoengan. Apakah kaoe tida taoe brapa
banjak soedara-soedaramoe jang telah me-
ninggal dalem oesia moeda?

Lian Gie (bengong sabentaran).— Ja, ja,
akoe ingetl... Adekoe Lian Seng..... ade
prampoean Mientje jang boeta ada lagi
satoe ade, Nellie, jang manis dan loetjoe,
tapi badannja penoeh koreng dan bisoel....
biar begitoe semoea akoe tjinta sekali, akoe
sring adjak maen samasama.... oh, kasian!

Satoe per satoe meninggal doenia waktoe
baroe sadja bladjar djalan dan bisa omong
sedikit, hingga tjoemah katinggalan akoe
sendirian sadja. (sedik dan ferharoe'.

Liesie.-—— Kaoe poenja soedara-soedara
semoea telah meninggal, menoceroet kate-
rangannja doktor, lantaran katoelaran pe-
njakit kotor Itoe sebab ialarang kita menika
kaloe penjakitmoe blon semboeh, soepaja
djangan poenja anak jang beroemoer pendek
atawa berpenjakitan hingga djadi seperti mait
idoep.

Liax G (djambak-djambak ramboetnja
dan matanja beringas).— Oh kaloe begitoe
akoe kliroe! Ini boekan salahnja Toehan,
hanja ajahkoe sendiri jang bikin akoe dijadi
begini! Trima kasih, Liesje, boeat kaoe poe-
nja katerangan.

Liesse.— Djangan bilang trima kasih.
Dijaga kaoe poenja diri baek-baek, Gie; ma-
kan obat biar betoel; toeroet segala nasehat-
nja doktor, soepaji: kaoe poenja penjakit bisa
lekas semboeh, dan ini boeatakoe ada lebih
berharga dari pada kaoe poenja , trimakasih.”

Lian Gie.— Apakah doktor bilang akoe
ada harepan bisa semboeh ?

Liesie.— Kaloe kaoe toeroet nasehatnja
dengen betoel mengapakah tida?

Lian Gie.— Tapi bagimanakah kaloe akoe
tida bisa semboeh ?

Liesie.— Akoe tida pertjaja Toehan jang
adil nanti pendekken oemoermoe, sedeng
kaoe ada saorang baek, jang blon perna
lakoeken perboeatan berdosa,

Lian Gie.—~ Akoe poenja soedara-soedara

poen tida berdosa, tapi oemoernja pendek.

Apakah satoe anak moesti pikoel kadosadn
dari orang toeanja ?,.. Apakah aken djadi
denden kaoe, Liesje, kaloe penjakitkoe tida
bisa sembeeh ?. .. Boekankah ada lebih baek
kaloe dari sekarang kaoe singkirken diri dan
tjari lagi laen pasangan?... Boeat apakah
kaoe sia-sisken katjantikan dan kabaekan
hatimoe pada satoe mait idoep jang tida
bisa bales kaoe poenja boedi salaennja dari
mengoetjap trima kasih ?

Liesse (menangis) — Lian Gie, djangan

bikin antjoer hatikoe dengen segala omongan
begitoe matjem. Katjintain jang tjoemah ter-
tampak di waktve orang ada dalem kase-
nangan dan kagirangan, itoelah blon boleh
dianggep katjintaén jand toelen. Akoe boekan
tjiintaken kaoe poenja badan, hanja kaoe poe-
nja soemanget, sebab akoe tace kaoe ada
saorang berboedi dan djoedjoer. Dengerlah
sekarang akoe poenja poetoesan, Lian Gie!

- 62 —

Sabagitoe lama itoe soemanget jang akoe
tjinta dan hargaken masih blon terpisah
dari kaoe poenja badan, biar.poen kaoe
tjoemah sabagi mait idoep, akoe tida nanti
tingdalken kaoce....akoe nanti toenggoe
dan rawat padamce sampe kaoe semboeh,
biar poen itoe kasemboehan Faroe terdapet
berselang satenga abad komoedian.

Lian Gie (sanget terharoe, menghamperi
dan pegang tangannja Liesje). — Ach,
Liesje! Liesje! tarik kombali itoe poetoesan!
apakah aken djadi kaloe akoe :

Ligsie. — Kaloe sampe kaoe meningeal,
akoe trima nasib, dan akoe bisa hiboerken

“hatikge dengen peringetan jang akoe telah

djalanken kawadjibankoe sabagi saloe toen-
dangan jang setia,

Lian Gie. — Hatimoe terlaloe baek, Liesje,
tabeatmoe terlaloe moelja boeat djadi ma-
noesia biasa. Sajang kaoe goenaken salah
tempatnja, pada satoe mait idoep jang tida
bisa bales katjintaanmoe dengen sapenoehnja.

Liesse. — Kaloe kaoe ingin bales akoe
poenja katjintaan, Lian Gie, toeroetlah
dengen betoel segala atoeran dan nasehatnja
doktor. Batalken itoe niatan aken idoep
sabagi orang tani, sebab doktor bilang ba~
danmoge masih terlaloe lemah, hingga kaoe

tida boleh bekerdia tjape, hanja haroes
mengaso biar sampoerna.

Lian Gie. — Baek, Liesje akoe loeloesken
kainginaninoe , Banjak trima kasih botat
kaoe poenja katjintedn jang akoe tida nanti
locpa sampe di acherat.

Liesse. — Hajolah lekas tocker kaoe poe-
nja pakesn dan pake badioe jang anget,
djangan sampe kena andin.

Lian Gie. — Baek, Liesje.

Lian Gie poengoet itoe patjoel, teroes masoek ha
dalem. Sabentar lagi dateng Yang Bwe dan istrinja.

Yanc Bwe — Bagimana? Apakah ber-
hatsil 7

Liesse. — la toeroet saja poenja permin-
taén, dan batalken itoe niatan boeat pergi
matjoel di sawah.

Llauw Nio. — Akoe poen rasa ia tentoe
menoeroet kaloe kaoe jang briken nasehat.
Tapi marilah masoek ka dalem, kita minoem
thee dan koewe-koewe jang soedah tersedia
di blakang. Kaloe doktor soedah dateng,
kita brangkat sama-sama aken anter kombali
pada Lian Gie ka kita poenija villa di oedik.

Liauw Nio pelok pinggangnja Liesje dan dianter
maseek ka dalem dengen di-ikoetin oleh Yang Bwe,
Jang bawa masoek Liesje poenja koffer pakean.
Sabentar lagi Lian Gie kaloear; sekarang ia soedah
berdandan rapih, dengen pake openjas flanel dan

dasi, berdjalan moendar-mandir sambil toendeekin

kepalanja.

Lian Gue (berkata sendirian). — Ach,
sekarang akoe mengarti, skoe ada djadi
korban dari penjakit toeroenan jangbibitnja
beratsal dari ajahkoe. Akoe mengiri pada
soedara soedarakoe jang soedah meninggal
dalem oesia moeda, hingga tida oesah me-
nanggoeng sangsara badan dan hati seperti
jang akoe alamken sekarang ini. Memang
betoel- dirikoe sabagi satoe mait idoep kaloe
ini penjakit tida bisa semboeh atawa
semboehnja dengen sanget perlahan. Maski
ia tida bilang teroes terang, dari sikepnja
akoe bisa mengarti, Doktor Trusty tida
poenja banjak harepan jang akoe bisa sem-
boeh. Dalem doeapoeloe taon soedah b:lang
ratoes doktor, sienshe dan doekoen, telah

- obatin akoe dengen sia-sia. Bagimanakah

kaloe kaidainkoe tida berobah dalem doea-
poeloe taon lagi? Oh, akoe soenggoe kasian
pada Liesje jang hendak korbanken diri
boeat rawat dan toenggoe padakoe sampe
akoe semboeh. (Mengadep ka pintoe jang
meneroes ka dalem). Ach, Liesje, Liesje!
kaoe terlaloe baek, hatimoe terlaloe moelja
boeat akoe biarken kaoe sia-siaken proen-
toenganmoe goepa satoe mait idoep.

Akoe moesti bri kabebasan, kamerdikain
padamoe boeat menika pada laen orang
moeda jang berbadan seger dan sehat, jang
bisa bikin kaoe broentoeng. Akoe tida
maoe bikin kaoe kapiran, toempahken katjin-
tain dan pengharepan pada satoe mait
idoep! (Toendoek dun berpikir) Ja, ini tin-
dakan ada lebih baek, boeat bales Liesje
poenja boedi,

Lian Gie masoek ka kamarnja, laloe ka-
loear kombali dengen memegang satoe re-
volver, komoedian doedoek di hadepan medja,
toelis dengen tjepet satoe soerat pendek.
Kadengeran soeara ajahnja memanggil dari
dalem ,Lian Gie! apakah kaoe tida soeka
toeroet minoem thee ?* Dengen lekas ia
selipken itoe revolver ka dalem sakoe ba-
djoenja. Yang Bwe ka loear,

Yanc Bwe — Gie, mengapakah kaoe tida
menjaoet ? Kaoe wadjib temenin Liesje mi-
noem thee di dalem.

Lian Gie.— Papa, owe minta maif, owe
tida maoe minoem thee, sebab ada satoe
hal jang owe maoe bitjaraken lebih doeloe.
Owe ada pikiran di laen boelan maoe menika
sama Liesje, apakah papa setoedjoe ?

Yanc Bwe (dengen kaget).—~ Menika laen
boelan? Oh, tida bisa, Gie! Kaoe poenja

penjakit blon semboeh. Toenggoe doeloe,
sabarlah, sampe tadanmoe sehat betoel.

Lian Gie.— Sekarang poen owe rasaken
soedah sehat, tida koerang apa-apa lagi.

Yanc Bwe.— Tapi doktor melarang kaoe
wenika sablonnja liwat bebrapa taon.

Lian Gie.— Apakah halangannja kaloe
owe menika sekarang?

Yane Bwe.— Dikoeatir penjakitmoe kam-
boe kombali. Laen dari itoe, kaloe blon
semboeh betoel, kaoe tida bisa dapet toe-
roenan jang baek. Kaoe poenja anak-anak
tentoe beroemoer pendek, berbadan lemah
atawa berpenjakitan.

Lian Gie.— Bagimanakah papa bisa dapet
taoe itoe ?

Yanc Bwe.— Doktor jang kasih kate-

. rangan.

Lian Gee.—~ Tida, owe tida pertjaja! Itoe
doktor bisa kliroe, atawa ia tjoemah omong
kosong sadja! Owe tjoemah maoe pertjaja
kaloe soedah terboekti njata. Ini baroe bisa
kataoean betoel kapan owe soedah menika
dan dapet anak. Kaloe owe sampe dapet
anak jang berpenjakitan atawa beroemoer
pendek, owe trima nasib, tapi menika moesti,
tida boleh ditoenda lagi!

Yanc Bwe.— Ai, djangan, Gie, kaoe nanti

menjesel. Papa poen sanget menjesel di
tempo doelce soedah tida toeroet nasehatnja
doktor.

Lian Gle (memandang dengen bengis).~
Ha, begitoe? Apakah papa doeloe dapet
sakit kotor, tapi paksa menika dengen tida

perdoeli kasoedahannja? Ach, sekarang owe

mengarti kenapa owe poenja soedara-soedara
bercemoer pendek! Owe taoe sekarang,
kenapa owe berbadan lemah dan berpenja-
kitan, masoek sekola djadi kepalang tang-
goeng, dwn dilarang keras aken menika pada
Liesie jang owe tjinta. Owe moesti djadi
KORBAN, moesti TANGGOENG DOSA
dari papa !

Yane Bwe.— Lian Gie, djangan bitjara
begiloe. Akoe sanget tjint. padamoe, dan
dari kaoe moelai terlahir teroes sampe se-
karang, akoe soedah abisken oewang ber-
poeloean riboe boeat bikin kaoe djadi seger
dan waras,

Lian Gie. — Owe lebih soeka djangan
terlahir ka doenia, atawa mampoes dalem
oesia moeda. Apakah goena beroesia sampe
doeapoeloe taon kaloe tjoemah djadi satoe
mait idoep? Owe ada mempoenjai banjak
angen-angen jang besar, kapengen bladjar
segala ilmoe pengatahoean, kapengen djadi

saorang bergoena, kapengen berboeat ka-
baekan pada sesama manoesia, dan mendjadi
soeaminja Liesje jang owe sanget tjinta.
Tapi ini semoea tida aken kasampean,
lantarin sadari masih dalem kandoengan,
papa soedah bekelin bibit penjakit dalem
owe poenja toeboeh dan darah! Memang
tida pantes kaloe owe menika dalem kaidain
begini. Boeat kabaekannja Liesje jang ter-
tjinta, owe moesti singkirken diri soepaja
ia bisa menika pada laen lelaki jang berbadan
sehat dan gagah. Owe tida maoe berlakoe
begitoe gegabah seperti ;papa jang toeroetin
nafsoe binatang dengen tida perdoeli toe-
roenan djadi roesak!

Yanc Bwe (meratap dengen roepa
koeatir). — Apakeh kace maoe bikin Gie?

Lian Gie menghamperi ajahnja sampe deket sekali

. dengen matanja mentjorong, hingga Yang Bwe

moendoer katakoetan. la desek ajahnja sampe ka
depan satoe korsi, dan lantaran djalanan moendoer
terpegal, Yang Bwe banting dirinja di itoe korsi
seperti orang ilang soemanget.

Yane Bwe (dengen katakoetan). — Biar

, Gi Akoe ada kaoe poenja ajah,

jang tjinta sanget padamoe, dan selaloe
inginken kaoe poenja kaslametan.

Lian Gue. (berdiri di depan ajahnja). ~

Tida ada kaslametan boeat saorang jang

kaidadnnja sabagi satoe mait idoep, papal
Tida bergoena owe ting¢al lama dalem
doenia, sebab toch tjoemah menjoesahken
orang banjak. Owe tjoemah bhikin papa dan
mamah djadi djengkel dan ilang vewang
boeat bajar doktor dan obat. Owe tida

maoe Liesje jang bertabeat moelja tinggal-

teriket oleh pengharepan jang tida nanti
bisa kasampean! Owe tida maoe tanggoeng
kadosaiin aken mempoenjai anak-anak jang
idoep sangsara diganggoe oleh penjakitjang
tida bisa semboeh seperti owe alamken se-
karang. Owe djoengdjoeng tinggi boeat papa
poenja katjintain, tapi owe fida bisa bilang
trima kasih jang papa soedah bikin,owe
terlahir ka doenia! Papa moesti tanggoeng
itoe dosa jang bikin owe poenja toedjoe
soedara beroemoer pendek dan owe sendiri
dapetken kasangsaraén doeapoeloe taon la-
manja. (Rogo sakoenja, kaloearken itoe sa-
potong soerat jang tadi ia toelis). Inipapa
boleh pegang sabagi peringetan. Disini owe
ada toelis begini: ,Boeat goena kabroen-
toengan Liesje, kabaekannja maatschappy,
kamadjoeannja kita poenja bangsa dan ka~
slametannja manoesia, saja menjingkir dari
ini doenia” Slamet tinggal, papa, mama..,
Liesje!

Liun Gie taro itoe kertas diatas medja,
dv sablah ajahnje, jang tinggal doedoek
bengong seperti orang kasima. dan tjoemah
bisau bilang ,a-a-a-aa! oe.oe-oe.oe!* se-
perti orang katjekék. Yang Bwe tinggal
doedoek mengawasin koetika Lian Gie ha-
loearken itoe” revolyer, tembak kepalanja
fmdiri dan lantes djato di tanah. Koetika
itoe revolver meledak tjoemah kaliatan ba-
dannja_ Yang Bwe berkredjet dan teroes
diam, seperti itoe pelor masoek di oeloe

hatinja.

Sigrah djoega Liauw Nio dan Liesje k}riamr dari
dalem, memboeroe dan tjoba anghat pada Lian Gie.
Berbareng dengen itoe Dr. Trusty masoek,

Liaow Nio (meratap).— Toeloeng, toean
doktor, ini anak tembak diri!*

Dr. Trusty berdjonghok, preksa badannja Lian Gie.

Lian Gie (dengen napas sengal-sengal),—
Tida goena toeloeng saja, toean doktor.....
saja’ idoep toch seperti mait, lebih baek
mati.... Ach, Liesje, slamet tinggal !.... Akoe
boenoe diri soepaja kaoe merdika tjari laen
pasangan... djangan sampe djadi iboe dari
anak-anak jang lemah dan penjakitan.....
slamet tinggal, mamah ... trima kasih, ma-
mah....! (farik napas pengabisan).

Lwauw Nio samperin soeaminja jang ia dapet liat

lagi doedoek di korsi dengen tida bergerak. la pe-
gang poendaknja feroes digojang-gojang.

Liauw Nio (freak dengen sedih).— Ach,
kaoe kenapa? Kenapa begini? (pada Dr.
Trusty jung lagi preksa lockanja Lian Gie).
Toean doktor, saja poenja soeami terpang-
san! .. toeloenglah !

Dr. Trusty rabah dadanja Yang Bwe, bocka
moeloet dan matanja, cesap moekanja, dan pegang
tapoenja pols, achirnja ia gojung-gojang kepuala.

Dr. Trusry (dengen soeara berdoeka).—
Njonja, kaoe poen a soeami sordah toeroet
anaknja brargkat ka acherat. la kena be-
roerte lantaran sanget kaget atawa doeka.

Liauw Nio banting diri, pelok mait soeaminja, dan
taro kepalanja di atas panghkoean Yang Bwe,sedeng
Liesje dari sat~:ian masih teroes pelokin maitnja
Lian Gie sambil menangis. Dr. Trusty pandang
pada itoe doea prampoean dengen kasian. Mendadak
ia dapet liat ifoe sapotong soerat jang ada di atas
medja, lantes ia ambil dan batja. la memanggoet-
manggoet, laloe masockken dalem sakoenja.

Dg. Trusty (Zreak dengen soeara njaring).
— Njonja dan Nona! djangan menargis !
Saja  masih bisa toeloeng!  Traoesah
koeatir!

Liauw Nio dan Liesje lompat pelok kakinja itoe
doktor dengen meratap.

Liavw Nio.—~ Kaloe bisa, toeloenglah
lantes, toean |

Liesie.— Apakah toean tida berdjoesta ?
Lekaslah toeloeng pada Lian Gie,

Dr. Trusty (dengen sabar) — Sabar,
Njonja! Sabar, Nona! Tjoba doedoek disini,
dan denger apa saja maoe bilang.

Dr. Trusty turik doea horsi, diatoer berendeng,
minta Liauw Nio dan Liesje berdoedock, sedeng ia
sendiri berdiri di hadepannja.

Dr. Trusty (dengan sabar). — Pertoe-
loengan jang saja bisa kasih di ini waktoe
tioemah boeat entengken Njonja dan Nona
poenja kadoekain. Saja maoe tjeritaken
satoe perkara jang brangkali banjak orang
blon dapet taoe atawa pikir. Apakah njonja
atawa ‘nona bisa do:ga brapa banjak orang
gila jang dirawat di Tjikeumeuh, Grogol,
Soember Porong atawa di roemaban? apa-

- kah crang bisa itoeng brapa ratoes riboe

orang hoekoeman di saban npegri jang be-
kerdja sabagi perantean? lice-ratoesan riboe.,
milioenan manoesia jang djadi crimineel,
jang djadi gila, idioot, otak toempoel, ber-
tjatjat toeboeh, lemah dan berpanjakitan,
jang djadi pendjahat, pengemis atawa tce-
kang meriboetken, sabagian boekan dari
salah atawa maoenja sendiri, hanja otak
dan toeboehnja koerang sampoerna. Sabagian
dari itoe tjatjat-tjatjat di badan dan otak

ada dari koetoe-koetoe sijphilis, baek dari
salahnja sendiri, atawa ditoeroenken oleh
orang toeanja. Itoe koetoe-koetoe dari pe-
njakit kotor ada begitoe djahat, bisa bikin
orang djadilemah, gila, idioot atawa gendeng,
otak toempoel, bodo, pemales, d=n achirnja
djadi djoega crimineel. Banjak pendjahat
jang dihoekoem gantoeng, dihoekoem pen-
djara atawa dihoekoem boeang, masih bi-a
djadi manoesia jang baek kaloe otak dan
badannja tida kamasoekan koetoe sijphilis
jang ditoelarin oleh orang toeanja sadari
ia masih ada dalem peroetnja iboe. Djadi
jang tanggoeng itoe kadosadn boekan sadja
itoe pendjahat jang terhoekoem, tapi dioe-
ga orang-orang toea jang bikin anak-anaknja
djadi begitoe. Ini doenia, jang penoeh dengen
kadjahatan dan kadossdn, nanti berobah
djadi lebih santosa dan aman kaloe orang-
orang jang mengandoeng penjakit kotor
bisa terbasmi hingga tida menoelarin pada
toeroenan jang aken dateng. Banjak orang
moeda pandang enteng pada ini matjem
penjakit, jang sabetoelnja berbahaja sekali! —
Oh, njonja dan nona! pertjajalah pada saja!
....Saja sampe kenal kadjahatannja sijphilis,
dan saja tace begimana heibat itoe penjakit
meroesak pada ini doenia! Saja bilang teroes

i

terang disini, kaloe saja tida takoet dihoe-
koem oleh wet negri, saja ingin ratjoenin,
ingin bikin mati sasoeatoe orang jang ba-
dannja -mengandoeng sakit kotor tapi soedah
menikah sablonnja itoe penjakit semboeh
betoel betoel. Orang begitoe ada sabagi
djoega satoe crimineel, lebih djahat dari
pendjahat biasa, sebab jang ia tjilakaken
ada istri dan anak.anaknja sendiri!
Nionja! sabag¢i manoesia dan sobat, saja
menjataken doeka tjita boest meninggalnja
pjonja’ poenja socami dan anak ; tapi sabagi
saloe doktor jang moesti djaga kasehatannja
puhbliek rata.rata, saja merasa girang iaorang
meninggal doenia, setab dengen begitoe,
pendoedoek Java djadi koerang doea orang
jang bisa meroesak toeroenan manoesia !
Nona! samboet saja poenja tangan | (so-
dorken tangannja, pegang dan gontjang-
ken tangannja Liesje). Kenapa saja kasih
tangan? Sebab saja ada dapet ini sapotong
soerat di atas medja jang menerangken
alesannja kenapa Lian Gie boenoeh diri. Ia
ada toelis begini (membatja)~ ,Boeat goena
kabroentoengan Liesje, kabaekannja maat-
schappij, kamadjoeannja kita poenja bangsa
dan kaslametannja manoesia, saja menjing-
kir dari ini doenia.” Ini katerangan, dan

oetjapannja waktoe ampir poetoes djiwa, ada
menoendjoekhen nona poenja toendangan
ada saorang moeda jang berhati gagah dan
moelja. Ia tida sangsi aken menjingkir dari
doenia sasoedah daget tace dirinja tida bisa
bergoena lagi boeat maatschappy dan malah
membahajaken pada toeroenan manoesia. la
tida maoe nona tinggal teriket oleh tali per-
toendangan dengen satoe maitidoep. Lelaki
jang mempoenjai pikiran begini moelja dja-
rang terdapet! Jang kabanjakan sanget pe-
ngetjoet dan tida perdoeli pada kasangsa-
ra‘an jang aken ditanggoeng oleh anak-
anaknja, jang mendjadi korbin dariiapoenija
perboeatan koerang pikir. [hi soerat saja
maoe copie dan nanti saja soeroe oekir di
atas marmer dengen pake hoeroef aer mas
atas saja poenja ongkos sendiri. Itoe oekiran
saja maoe taro di atas Lian G'e poenja
koeboeran, dan ini toelisan saja nanti kasih
masoek dalem lijst katja dan digantoeng di
saja poenja kamar tetamoe, soepaja sasoeatoe
orang jang dateng berobat sama saja bisa
inget dan kagoemken ini orang moeda poe-
nja kagagahan dan perboeatan jang tida
kalah moeljanja dengen kabanjakan pendekar
jang termashoer dalem doenia.

Dr. Trusty menghamperi dan berloetoet di hadepan

maitnja Lian Gie, di-ikoetin oleht Liesje dan Liauw
Nio jang sekarang tida menangis lagi, loe tubib
angkat kepalanja Lian Gie, teroes ditjioem. Ko-
moedian .ta pegang tangannja itoe mait jang ia pan-
dang dengen roepa kagoem.

Dr. Trusty (gontjanghken tangannja itoe
mait seperti orang bertabean).— Saja bri
hormat pada kaoce, anak moeda jang gagah,
boeat kaoe poenja kabranian dan pikiran
bener!

Lajar toeroen.

TAMAT.

AWAS! AWAS!
Moestika No. 23 aken sadjiken
»S0emangetnja Boenga Tjampaka“
Oleh K. T. H!

Satoe romans bersifat occult jang aken bri kenal
pada pembatja banjok resia-resia gaib jang fersem-
boeni di dalem natuur, :

Ini tjerita nanti menggontjangken pembatjanja
poenja perasa’an aloes, hingga hati djadi terharoe,
dan berbareng dengen itoe, membikin djoega orang
tersedar atas adanja machloek-machloek aloes jang
terkadang pengaroehken manoesia poenja sikep dan
perboeatan.




KALOE TIDA POEAS

Membatja tjerita tierita -Melajoe
dieman sekarang jang kabanjakan tida
karoean djoentroengannija. tjobalah
pesan salah satoe dari inilima tjerita
besar jang meloekisken penghidoepan
dari berbagi-bagi golongan dan mem-
bangoenken roepa-roepa perasain.

Boenea Roos pari TikemBANG
satoe melodrama jang soedah terkenal
di seloeroeh Indonesia, jang rikin
orang terharoe, sed'h dan girang . .f 2,50.

Drama part Krakarav, tjerita mo-
dern jang tergahoeng dengen hikajat
dan resianja karadjain Pedjadjaran
jang termashoer di Djawa Koelon
pada ampat lima abad jang laloe.
Penoeh dengen philosofie tinggi . . f 2.—

Drama part Merarr satoe lelakon
iang berhoeboeng dengen perledakan
Merapi di boelan December 1930,
dalem mana ada tersangkoet hikajat
Boroboedver dan laen-laen hikajat
koeno dari poelo Djawa, berikoet
katerangan tentang Reincarnatie dan
Kaems. 7 djilid ., . . . . . . £350

PENGHIDOEPANNIA SATOE Ski PanG-
GOENG, menoetoerken perdjalanannja
satoe actrice Opera, dalem mana ada
dibeber tibeat oemoem dari manoesia
dari segala matjem golongan. 8 djilid. f 4.—

Kirim oewang di moeka vrij ongkos.

BOEKHANDEL ,MOESTIKA”
Prinsenlaan 69, Batavia.

Dalem tempo sedikit hari
Ratoesan djilid
soedah terdjoeal!
Hikajat

BUDDHA GAUTAMA
Prins Siddhartha di waktoe moeda.

Kitab satoe-saloenja jang pertama diter-
bitken dalem bahasa Melajoe, jang paliog
lengkep dan rapih, jang menoetoerker} peng-
hidoepannja itoe Nabi jang dipoedja oleh
ratoesan millioen manoesia.

Penoeh dengen peladjaran dan philosofie
tinggi, -tapi gampang dimengarti dan enak
dibatja seperti djoega satoe tjerita romance.

Harga per djilid . . . . . f 1,50

Abonne Moestika. . . . . ., L—

Kirim ocewang dimoeka vrij ongkos.

BOEKHANDEL MOESTIKA

Prinsenlaan 69, Batavia.

SOEDAH SEDIA:

~SAIR SITI AKBARI”
Karangan Lie Kim Hok.

Satoe djilid Tamat £1,75. .

Dikirim franco, per aangeteckend. Rem-
bours tambah lagi £0,25.

Sasoeatoe orang jang .ingin fahamken
literatuur Melajoe, teroetama mengarang
sair, haroes poenja ini boekoe.

Boleh dapet pada:

BOEKHANDEL MOESTIKA
Prinsenlaan 69, Batavia




Boleh dapet djoega boekoe-boekoe
pilian seperti di bawah ini:
ILMOE PENGATAHOEAN:
BAGIMANA DJADI TYPIST JANG PANDE,
ditoelis oleh Louw Eng Hoeij. de-
ngen preface oleh Kwee Tek Hoay f 2,—
PENGATAHOEAN TeNTANG JoRNALIS-
TIEK, jang sanget bergoena bozat
sasoeatoe orang jang hendak bladjar
djadi Journalist atawa correspondent f 2,—

HIKAJAT paxn PENGALAMAN:
AKOE POENJA PENGH DOEPAN DI DALEM
Krooste«, Olch M. Paessens (Mere
Cecile) satoe padri prampoean jang
telah minggar, dan sekarang beber
p:ngalamannja selama mendjadi padri
dan tinggal dalem klooster. . . . f 2,—
Hikaiatzia Louw Diene Tie, Goe-
roz Silat dari tjabang Siao Lim Sie,
Oleh Tjioe Khing Soei . . . . .f 250
BOEKOE-BOEKOE KABATINAN.
RemncarNaTIE DAN Karma, mene-
rangken tentang adanja iloe wetjang
mewadjibken manoesia kaloe soedah
mati moesti terlahir poela ka doenia,
dan tentang hatsilnja sasoeatoe per-
boeatan jang moesti disertaken pem-
balesannial: & o % i bk s
Karma YoGa, satoe pemandangan
tentang soeal agama jang tinggi dari
Philosoof Hindu Swami Vivekananda,
jang mengoendjoek bagimana dengen
lakoeken pakerdjain jang biasa, ma-

noesia bisa dapet kamadjoean batin. f 1,50.

Boekhandel ,Moestika”, Batavia.

* Baroe terbit:

,BOUQUET PANORAMA"
Koempoelan sair.sair Melajoe,
Oleh K. T.H.

IInilah ada boekoe sairan pertama jang
diterbitken di Indonesia dalem bahasa Me.-
lajoe Rendah, jang isinja moeat koempoelan
Sair-sairan modern, jang teratoer rapih dan
ada djoega tertjampoer sairan Inggns ka-
rangannja achli-achli jang termashoer dengen
diseriaken salinannja jang rapih dalem
bahasa Melajoe,

Isinjaitoe boekoe :

Telaat! — Permata iang ilang, — The
Broken Flower (Boenga jang antjoer) —~
Good-Bye (slamet tinggal).— 1 cannot
break the golden chain (Akoe tida sang-
gouep ppeloesken itoe rante emas), Oleh
Miss Luna.— Orang prampoean, oleh Lie
Kim Hok — Akoe poenja Roos Perzie,—
Boelan Poernama di Pegwee Tjapgo. —
Pertemoean di maleman Pegwee Tjapgo.—
Itoe kembang kaso.~Oleh-lio.— Tjimelati. —
Di manakah watesnija kapoeasan ?— Itoe

. boenga oetan.— Madat,

Harga per djilid
Boeat abonne Moestika . . . , 1=
Kaloe kirim oewang di moeka, vrij ong»
kos. Kaloe rembours segila ongkos pem-
bli tanggoeny.
Administratie ;
+MOESTIKA PANORAMA"
Prinsenlaan 09, Batavia.




MASKI MOESIM MALAISE
TOCH MOESFI DJADI
TERTAWA BESAR!

Kaloe orang batja:

Nonton TiapcoMme, satoe tjerita
jang menoetoerk=n pergoeletan antara
koeno dan modern . . . . . . EOT73

Zonper LENTERA, menoetoerken ba-
gimana Enko Bek Tan Tjo Lat soedah
iling djabatannja. 2 dijilid tamar. . f 1,50

BERIKOET TANGGOENGAN.

Siapa batja ini boekoe-boekoe tida tertawa,
boleh poelangker pada kita dan dapet kom.
bali oewangnija.

ABONNE BAROE DARI MAANDBLAD
MOESTIKA.

Kapan kirim £ 1,75, nanti trima salaennja
itoe maandblad boeat satoe kwartaal atawa
tiga dijilid, djoega satoe djilid Nonton Tjap-
gome jang sengadja didjoeal lebih moerah
sabagi hadia boeat abonne baroe.

Administratie Maandblad Moestika

Prinsenlaan 69, Batavia.

Maandblad ,yotoestika”

Ada boekoe tjerita-boelanan satoe-satoenja
di Indonesia jang moeat tjerita-tjerita jang
paling terpilih, hingga sasoeatoe orang jang
balja tida bisa menjesel.

Berlangganan Maandblad Moestika ada
berarti, toean dapetken pembatja‘an Melajoe
Rendah jang paling baek, tjerita-tjerita jang
meloekisken dengen djelas tabeat oemoem
dari manoesia, mengenalken libetan jang roe-
wet dari penghidoepan, dan poénjaken
boekoe jang tida tjoemah boeat dibatja
saliwatan, hanja berharga aken disimpen
sabagi poesaka bagi lizeratuur Melajoe.

Soepaja tida membli koetjing di dalem
karoeng, kirimlah postzegel hargaf 0,50,
toean nanti trima franco aangeteekend satoe
djilid Moestika boeat dibatja’ dan dipreksa

" .isinja lebih doeloe.

Harga abonnement per kwartaal f 1,50,

Administratie Maandblad , Moestika”
Prinsenlaan 69, Batavia.

jang pegany rol dari Liauw Nio

fung pégang rol dari Liesje.

o

Miss Dk,
Wiss Ribzet

.

Doea Actrices jang paling pande dari
Dardanella Opera

M kanan

]
|

1

Aanyraag Biljet.

Nama

Adres

Minta berlangganan Maandblad Moestika sawoe kwartaal,

oewangnja soedah dikirim postwissel.
Minta tjonto satce djilid Maandblad Moestika, terlampir di-

sini ada postzegel hacga £ 0,50

-

tanggal e 19

{ Tjoret apa jang tida perloe).

Doea Actrices jang paling pande dari

Dardanella Opera.

I kanan: Miss Djak, jang peégang rol dari Liesje.

I kiri:

Miss Riboet, jang pegang rol dari Liauw Nio.

R

SOEDAH SEDIA
»,Hikajat Football”

OLEH LEE WAI TONG.
CAPTAIN DARI LOH HUA TEAM.

Satoe boekoe jang memoeat katerangan
lengkep tentang hikajat dari kamadjoeannija
voetbal di Tiongkok, pertandingan dengen
Australie, New Zealand, Japan, Philipijnen
dan laen-laen negri asing, berikoet atoeran
dan katerangan jang sanget djelas dan leng-
kep tentang atoeran dan taktiek permainan
voetbal menoeroet Mr. Lee Wai Tong poe-
nja pengalaman sendiri.

Ini boekoe tebelnja ada lebih dari 200
pagina, formaat besar dengen dirias oleh
lebih dari 100 gambar jang tertjitak atas
kuntsdrukpapier meloekisken pemandangan-
pemandangan jang sanget penting dalem
doenia voetbal Tionghoa, team-team Tiong-
kok- jang mendjagoin di Far Eastern Olympic
Games, pertandingan-pertandingan di Aus-
tralie, dan banjak laen-laen lagi, jang menarik
haf: dan haroes disimpen sebagi peringetan
boeat selamanja.

Ini bcekoe, jang orgineelnija tertoelis dalem
hoeroef Tionghoa, oleh Mr Lee Wai Tong
soedah dibri hak aken menjalin ka dalem
bahasa Melajoe pada Mr. Kwok Thin Yu,
dan antero kaoentoengan berSih dari pen-
djoealan ini boekoe aken disrahken pada
Mr. Lee- Wai Tong boeat menoendjang ia.

. poenja ongkos perdjalanan ka Europa.

Harga jer djilid f 3,00
Aangeteeken Rembours tambahf 0,60
BOEKHANDEL .,MOESTIKA”,

Prinsenlaan 69, Batavia.




Ini Tijerita Boelanan ,MOESTIKA PA.
NORAMA” tjoemah di-isi dengen tjerita-
tjerita jang terpilih. .

Kantoor Redactie Administratie: Prinsen -
laan 69, Batavia, Telefoon 1326.

Harga ahonnement: per kwartaal / 1,50,

Harga per djilid f 0,75.

Tjoba doeloe satoe kwartaal, tentoe tida
menjesel, kerna semoea tjerita-tierita jang 4
dimasoekken dalem Moestika Panorame
soedah terpilih betoel. s

Soedah keloear :

No. 1. Nonton Tjapgome, satoe tjerita
loetjoe, semoea jang batja moesti tertawa.

No. 2 dan 3, Tooneelstuk ,Cato” ka-
rangannja Joseph Addison.

No. 4. ,Gadis Moedjidjat,” satoe kad;aum
adjaib di Duitschland blon berselang lama.

No. 5 dan 6 tjerita , Zonder Lentera”
karangan K. T. H. satoe tjerita loetjoe jang
moesti bikin pembatja tertawa besar.

No. 7 t/m 14 ,Penghidoepannja satoe
Sri Panggoeng”.

No. 15t/m 21 ,Drama dari Merapi' satoe
tjerita jang kadjadian di boelan Dec. 1930.

No. 22 Tooneelstuk ,Mait ldoep”.

Abonne Panorama atawa Moestika boleh
dapet semoea nummer jang soeda diterbitken
dengen harga f 0,50 per dijilid.

Kirim pesenan dengen lekas salagi masih
compleet,




